


[bookmark: _GoBack]La Mesa del Parlament, en la sessió tinguda el dia 28 de desembre de 2015, de conformitat amb l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya; i l’article 7 de la Llei 35/2010, de l’1 d’octubre, de l’occità, aranès a l’Aran, ha aprovat la versió en occità, en varietat aranesa, de la Llei de simplificació de l’activitat administrativa de l’administració de la Generalitat i dels governs locals de Catalunya i d’impuls de l’activitat econòmica, aprovada pel Ple del Parlament en la sessió del dia 9 de juliol de 2015 i publicada en el Butlletí Oficial del Parlament de Catalunya número 640, del dia 16 de juliol de 2015, i en el Diari Oficial de la Generalitat de Catalunya número 6920, del dia 24 de juliol de 2015.
«Lei de simplificacion dera activitat administrativa dera Administracion dera Generalitat e des govèrns locaus de Catalonha e d’impuls dera activitat economica
Preambul
Er article 45.5 der Estatut d’autonomia, laguens des principis rectors qu’an d’orientar es politiques publiques, establís qu’era Generalitat a de favorir eth desvolopament dera activitat empresariau e er esperit emprenedor en tot tier en compde era responsabilitat sociau dera empresaempresa, era liura iniciatiua e es condicions de competéncia, e qu’a de protegir especiauments era economia productiva, era activitat des emprenedors autonòms e era des petites e mejanes empreses.
Atau madeish, er article 160.1 der Estatut atribuís ara Generalitat era competéncia exclusiva en matèria de regim locau, que, en tot respectar eth principi d’autonomia locau, includís es relacions entre es institucions dera Generalitat e es ens locaus, e tanben es tecniques d’organizacion e de relacion entara cooperacion e era collaboracion entre es ens locaus e entre aguesti e era Administracion dera Generalitat.
Ua administracion modèrna e eficienta a de simplificar es estructures administratives, eliminar duplicitats d’accion e garantir eth principi d’estabilitat pressupostària e sostenibilitat financèra des administracions publiques, sens perjudici qu’era intervencion administrativa dera activitat des ciutadans e des empreses a de contunhar de velhar per interès generau.
Er objectiu principau d’aguesta lei ei establir ua sèria de critèris damb era volontat de méter en clar e simplificar es obligacions qu’era norma en vigor impause as administracions publiques de Catalonha e, en conseqüéncia, as ciutadans e as empreses.
Es empreses an d’acomplir multiples requeréncies en moment d’iniciar e de mantier era sua activitat empresariau. Era existéncia de procediments d’autorizacion fòrça complèxes e pòc regladi hè qu’era possibilitat d’iniciar ua activitat s’alongue en temps fòrça mès de çò que serie recomanable entà garantir era competitivitat empresariau de besonh. Ei prioritat deth Govèrn impulsar un cambiament de modèl de relacion entre es empreses e era Administracion que facilite era activitat economica, mete era confidança enes empresaris e, ath madeish temps, redusisque er excès de cargues e tramits burocratics.
Bona part dera activitat economica qu’exercissen es ciutadans e es empreses requerís era intervencion des ajuntaments. Açò hè qu’es entitats locaus agen un ròtle essenciau, coma Administracion responsabla, enes procediments establidi, d’un costat, peth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, e, der aute, pes leis sectoriaus dictades en cada encastre d’accion.
Era Lei 26/2010, deth 3 d’agost, de regim juridic e de procediment des administracions publiques de Catalonha, ei eth quadre generau d’accion de totes es administracions publiques de Catalonha, e en articulat includís ua clara volontat de simplificacion. Maugrat açò, cau hèr un pas tà deuant e configurar era simplificacion administrativa non coma ua obligacion des administracions publiques, mès coma un vertadèr dret subjectiu dera ciutadania, es empreses e es professionaus.
Era simplificacion dera activitat administrativa a de servir tà melhorar es procediments reguladi pes normes locaus e sectoriaus des encastres competenciaus dera Generalitat, de manèra que, sense renonciar ara proteccion der interès generau, era reduccion de tèrmes e er aument dera eficiéncia de recorsi enes procediments d’autorizacion e contraròtle des activitats economiques repercutisque de manèra dirècta ena reduccion de còsti entàs empreses entà relançar era activitat economica e era ocupacion.
Aguesta lei actue exprèssaments sus es tramits entà méter en foncionament es negòcis, e tanben entà hèr-i cambiaments e modificacions posteriores, que tòquen un conjunt d’activitats considerades inofensives o de baish risc e qu’an ua repercussion especiau en sectors empresariaus qu’actuauments representen eth 74% dera activitat economica de Catalonha e tòquen mès deth 51% dera poblacion aucupada. En concrèt, es accions normatiues establides per aguesta lei pretenen méter en clar es regims d’intervencion des administracions, restacadi damb er emplaçament deth negòci o er establiment empresariau en tot introdusir ua reduccion importanta des cargues administratives jos eth principi dera minima intervencion possibla e era reduccion de tèrmes.
Eth camin dera modificacion normatiua entara supression de barrères entara activitat economica s’inicièc damb era aprovacion deth Plan de racionalizacion normatiua, qu’entraïnèc era derogacion de 246 disposicions. Posterioraments auec ua importància considerabla era aprovacion, de cap ara fin de 2011, des leis coneishudes coma omnibús coma prumèr pas en objectiu que cerque aguesta lei d’aprigondir en procès de simplificacion administrativa en tot redusir es cargues, damb era finalitat de cercar eth relançament dera activitat economica.
Calerà, totun, contunhar en tot auançar ena simplificacion administrativa de totes es activitats economiques e non renonciar a futures modificacions de leis sectoriaus que permeten adaptar es sòns precèptes as principis establidi per aguesta lei, damb er objectiu d’agilizar e simplificar era activitat administrativa ena rèsta d’activitats economiques.
Aguesta lei se compòse de vint e tres articles agropadi en tres títols, e de nau disposicions addicionaus, tres disposicions transitòries, ua disposicion derogatòria, quate disposicions finaus e dus annèxi.
Eth títol I regule er objècte, er encastre d’aplicacion e es finalitats dera Lei.
Eth títol II regule era simplificacion administrativa en exercici des activitats economiques, amasse ua seguida de principis d’accion e regule eth procediment administratiu que s’a d’aplicar en cas que non se formule era comunicacion prealabla o era declaracion responsabla de besonh entà amiar a tèrme ua activitat, o ben en cas que sigue faussa o inexacta. Ath delà, passar a un regim de contraròtle posterior basat ena confidança legitima entraïne era necessitat d’establir un regim sancionador entàs casi en qué s’inacomplisque era norma. Tanben s’impulse er establiment de mecanismes alternatius ara intervencion administrativa e de planificacion sectoriau e se regule era resolucion de consultes ena aplicacion e era interpretacion des normes sectoriaus.
A un interès especiau era regulacion deth regim d’intervencion aplicable as activitats inofensives e as activitats de baish risc. Mentre aguestes se someten a comunicacion prealabla, per arrason dera sua incidéncia sus er environament, era seguretat des persones o es bens, era declaracion responsabla se manten entàs activitats en qué era intervencion administrativa se justifique per arrason dera proteccion des consumidors, es destinataris des servicis e es trabalhadors. Finauments, s’establissen instruments entà facilitar era relacion des empreses e es professionaus damb es administracions publiques. Concrètaments, se determine qu’era hiestreta unica empresariau permete as empreses e as professionaus acomplir dempús d’un solet punt, damb independéncia dera Administracion responsabla, toti es tramits de besonh en çò que hè ara sua activitat. Entà qu’aguesti tramits se poguen hèr per diuèrsi canaus se regule eth portau unic entàs empreses coma canau electronic dera hiestreta unica empresariau. Tanben se regule era Comission entara Facilitacion dera Activitat Economica, qu’ei ua comission entre era Administracion dera Generalitat, era Administracion locau, es crambes de comèrç, indústria, servicis e navegacion de Catalonha, e es organizacions empresariaus mès representatives. Er objectiu d’aguesta comission ei hèr un seguiment dera implantacion des mesures establides per aguesta norma que permeten ua tutèla efectiva des drets que se pretenen protegir.
Eth títol III modifique diuèrses normes damb reng de lei e se distribuís en quate capítols.
En capítol I se modifique era Lei 26/2010, deth 3 d’agost, de regim juridic e procediment des administracions publiques de Catalonha. Aguesta modificacion preten, d’un costat, qu’es letres de servicis, en tant que compromís de servici dera Administracion, se generalizen e, d’un aute, qu’era declaracion responsabla e era comunicacion prealabla se configuren coma eth mecanisme de contraròtle ordinari qu’exercissen es administracions publiques de Catalonha. Ath delà, s’establissen ua seguida de disposicions entàs casi en qué era resolucion deth procediment requerís era emission de diferenti informes: era reduccion a dètz dies deth tèrme entà eméter-les; era obligacion de sollicitar era emission de toti es informes de manèra simultanèa, e eth dret dera persona interessada a demanar era continuacion deth procediment s’er informe non a estat evacuat laguens deth tèrme. Finauments, ar efècte d’evitar qu’era demora en desplegament reglamentari endarrerisque era aplicacion efectiva des leis, s’establís un limit temporau entath dit desplegament.
En capítol II se modifique eth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu. S’introdusís era possibilitat qu’es entitats locaus poguen suspéner temporauments era prestacion des servicis que non an era condicion de minims, en cas que se produsisque ua situacion d’insuficiéncia de recorsi en tèrmes de capacitat fiscau; se modifique e se simplifique era intervencion deth departament dera Generalitat competent en matèria d’Administracion locau en determinadi procediments, e se singularize era excepcionalitat deth regim de contraròtle preventiu per part des ens locaus.
En capítol III se modifiquen parciauments diuèrses leis de caractèr sectoriau qu’an ua incidéncia especiau ena legalizacion des activitats economiques, coma ei era Lei 20/2009, deth 4 de deseme, de prevencion e contraròtle environamentau des activitats, e mès concrètaments, eth regim de licéncia environamentau, de manèra que s’amplien es activitats que son sometudes ath regim de comunicacion en lòc deth de licéncia, e s’excludissen der encastre d’aplicacion dera norma environamentau un conjunt d’activitats qu’enquia ara èren subjèctes a comunicacion.
Tanben se modifique era Lei 3/2010, deth 18 de hereuèr, de prevencion e seguretat en matèria d’incendis en establiments, activitats, infrastructures e bastiments, entà desvolopar eth regim d’intervencion administrativa per part des ens locaus e dar cabuda ara declaracion responsabla e ara comunicacion prealabla. Ath delà, se tipifiquen es diuèrsi casi que se pòden dar: qu’era activitat requerisque licéncia d’òbres, qu’era activitat sigue includida enes annèxi I e II dera Lei, que era activitat sigue subjècta ath regim de licéncia municipau entà establiments dauridi ath public, o qu’era activitat sigue includida en annèx I dera Lei 3/2010. Tanben s’ahig un nau article, eth 22 bis, entà arrecuélher er informe obligatòri per risc d’incendis que s’aplique as activitats der annèx I dera Lei 3/2010 considerades de risc important que non son objècte de cap auta modalitat d’intervencion mès que cau regular per arrason deth ben juridic que s’a de protegir.
Finauments, se modifique eth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost. S’establís qu’era planificacion urbanistica e es ordenances municipaus sus construccion e usatge deth solèr non pòden establir limitacions ar accès dera activitat economica o ar exercici des activitats que violen era Directiva de servicis e era sua normativa de transposicion; tanben s’elimine era necessitat de licéncia urbanistica d’un conjunt d’accions, coma es construccions e installacions de naua planta; es trabalhs d’agraniment, reformes e d’autes que non requerissen projècte; eth cambiament d’usatge de bastiments e installacions, a excepcion des casi de cambiament cap a un usatge residenciau; era construccion de murs o barralhes o era installacion de panèus o barralhes, entre autes.
En capítol IV se modifique era Lei 6/1988, deth 3 de març, forestau de Catalonha. S’i ahig un article relatiu ath regim d’intervencion dera Administracion en encastre forestau agricòla.
D’un aute costat, en encastre der objectiu d’impulsar era activitat economica, e en tot atier ath hèt que, conformaments damb er article 45 der Estatut d’autonomia, es poders publics an d’adoptar es mesures de besonh entà promòir eth progrès economic e sociau de Catalonha e des sòns ciutadans e que, d’acòrd damb er article 139 der Estatut, correspon ara Generalitat era ordenacion des sectors e es procèssi industriaus en Catalonha, aguesta lei tanben favorís es procèssi de transformacion sectoriau e de reconversion industriau d’encastres en qué istoricaments age predominat un unic tipe d’indústria o explotacion e que siguen en fasa de diminucion dera sua activitat, o en fasa de transformacion o barrament, de manèra que sigue possible declarar-les projèctes d’interès generau entà que siguen subjèctes as principis d’aguesta lei, ena amira dera potenciacion dera collaboracion entre es administracions publiques e es particulars.
Títol I. Disposicions generaus
Article 1. Objècte
Er objècte d’aguesta lei ei er establiment des principis e es critèris que an de seguir es administracions publiques de Catalonha ar efècte de:
a) Impulsar era activitat economica mejançant era supression o era reduccion des tramits administratius des empreses e es professionaus entà iniciar ua activitat economica en Catalonha.
b) Agilizar e simplificar era activitat administrativa dera Administracion dera Generalitat e des govèrns locaus de Catalonha.
c) Simplificar es relacions entre es administracions publiques de Catalonha en tot melhorar-ne era coordinacion.
d) Dar efècte ath dret dera ciutadania, es empreses e es professionaus d’accedir ar exercici dera activitat economica d’ua manèra agila e eficienta.
Article 2. Encastre d’aplicacion
Aguesta lei ei d’aplicacion enes administracions publiques de Catalonha següentes:
a) Era Administracion dera Generalitat.
b) Es entitats qu’intègren era Administracion locau.
c) Era Administracion pròpria d’Aran.
d) Es entitats publiques e es organismes autonòms que depenen de quinsevolhe des administracions publiques de Catalonha o i son restacadi, per çò qu’ei des sues accions en exercici de potestats administratives.
e) Es consòrcis restacadi as administracions, es organismes e es entitats publiques includidi en aguest article, e tanben es entitats publiques que depenen des consòrcis o i son restacades, per çò qu’ei des sues accions en exercici de potestats administratives.
f) Es entitats creades per lei deth Parlament que non depenen dera Administracion dera Generalitat ne i son restacades, per çò qu’ei des sues accions en exercici de potestats administratives.
Article 3. Finalitats
Aguesta lei a es finalitats següentes:
a) Melhorar era tramitacion des procediments administratius dera Administracion dera Generalitat e dera Administracion locau de Catalonha, especiauments es procediments de contraròtle des activitats economiques subjèctes ara intervencion administrativa qu’establís era legislacion sectoriau, per mejan dera reduccion, era agilizacion e era simplificacion des tramits.
b) Impulsar era activitat economica e era creacion d’aucupacion mejançant ua gestion mès eficienta des recorsi des administracions publiques.
c) Consolidar instruments de collaboracion e de coordinacion entre es administracions publiques de Catalonha en exercici des competéncies de regulacion, intervencion e contraròtle dera activitat economica.
Títol II. Simplificacion administrativa en exercici dera activitat economica
Capítol I. Intervencion administrativa ena activitat economica
Article 4. Principis d’accion
Son principis d’accion relatius ara intervencion administrativa en exercici dera activitat economica:
a) Era libertat en exercici dera activitat economica.
b) Era intervencion administrativa minima entar inici dera activitat.
c) Er impuls de mecanismes alternatius que permeten redusir cargues as empreses e as professionaus.
d) Era responsabilitat des titulars d’empreses e des professionaus en acompliment des requisits exigidi en exercici dera activitat economica.
e) Era non-exigéncia de mesures de contraròtle concurrentes sus ua madeisha activitat.
f) Era estandardizacion des requisits exigidi pes administracions entà iniciar e desvolopar era activitat economica.
g) Era facilitacion des relacions des empreses e es professionaus damb es administracions publiques de Catalonha.
Article 5. Regim generau dera intervencion administrativa en exercici dera activitat economica
1. Er exercici de drets o facultats ena activitat economica ei sometut ara normativa sectoriau aplicabla e, particularaments, as mesures de contraròtle, de policia e d’intervencion que s’establisquen.
2. Es mecanismes d’intervencion administrativa en exercici dera activitat economica son, damb caractèr generau, era declaracion responsabla e era comunicacion prealabla. En quinsevolh cas, es titulars dera activitat an de disposar deth justificatiu de pagament dera taxa corresponenta.
3. Era legislacion sectoriau aplicabla a d’atribuïr era competéncia entar exercici dera intervencion administrativa ara Administracion dera Generalitat o ara Administracion locau d’encastre supramunicipau o municipau, segons quina sigue era mès apropriada en foncion deth ben juridic que se vò protegir.
4. Es administracions publiques de Catalonha, en exercici des sues competéncies respectives d’intervencion dera activitat economica des ciutadans e es empreses, solament pòden exigir era obtencion d’ua unica licéncia o autorizacion, o un aute mejan d’intervencion preventiu, enes casi establidi pera legislacion sectoriau aplicabla.
5. Er establiment de mejans d’intervencion preventius sus ua madeisha activitat economica a d’èster justificat per interès generau que se vò protegir. Non se pòden exigir licéncies o autorizacions ne aplicar auti mejans d’intervencion preventius entath desvolopament d’ua activitat economica en qué er interès generau que se vò protegir sigue coincident damb un aute de preexistent.
6. Es modificacions des regims d’intervencion an d’èster proporcionades e en coeréncia damb er interès generau que se vò protegir.
Article 6. Verificacion der acompliment de requisits legaus
1. Eth contraròtle qu’an d’exercir es administracions publiques sus er inici d’activitats economiques e sus er exercici d’aguestes activitats a d’èster proporcionat, non discriminatòri, transparent e objectiu, e a d’èster restacat claraments e dirèctaments ar interès generau que lo justifique. Es administracions publiques de Catalonha an d’aprovar annauments plans d’inspeccion e contraròtle des activitats economiques entà hèr front as prètzhèts de contraròtle ex post a qué obligue aguesta lei.
2. Ena execucion deth plan d’inspeccion e contraròtle des activitats a qué hè referéncia er apartat 1, es administracions publiques qu’ac agen de besonh pòden disposar dera ajuda e era collaboracion d’autes administracions.
3. En cas qu’era normativa aplicabla exigisque determinadi requisits entar inici o entar exercici dera activitat economica, un còp presentada era comunicacion prealabla corresponenta o era declaracion responsabla d’èster ath dia der acompliment des requisits, era Administracion publica competenta, en vertut des sues potestats administratives de verificacion, contraròtle e inspeccion, pòt verificar en quinsevolh moment que s’acomplissen aguesti requisits e era normativa sectoriau aplicabla.
4. Es administracions publiques, en procès de verificacion der acompliment de requisits legaus, an de designar ua persona responsabla entà que facilite era informacion complèta pendent tot eth procediment, sigue quina sigue era administracion responsabla des accions que se’n deriven.
Article 7. Procediment administratiu d’esmenda de defauts o mancances de requisits legaus
1. Se damb era verificacion a qué hè referéncia er article 6 se constate er inacompliment d’aguesta lei o dera normativa sectoriau aplicabla entà iniciar o exercir ua activitat economica, er organ competent a d’iniciar un procediment que permete era esmenda de defauts o mancances. Er inici d’aguest procediment non entraïne era suspension dera activitat entà adaptar-la ara legalitat en vigor, a excepcion de çò qu’establís er apartat 3. Er organ competent a de designar un instructor coma responsable der expedient e notificà’c as interessadi.
2. Eth procediment administratiu d’esmenda s’a d’iniciar tanlèu coma se detècte eth possible inacompliment e a ua durada maxima de dus mesi. S’inície mejançant era notificacion ara persona interessada, que dispòse deth tèrme d’un mes entà esmendar deficiéncies o entà acomplir es requisits exigidi pera normativa sectoriau aplicabla, sens perjudici deth dret de presentar allegacions laguens d’un tèrme de quinze dies a compdar dera notificacion.
3. Er inici dera tramitacion der expedient, d’acòrd damb çò que dispòse er apartat 1, entraïne era suspension cautelara dera activitat se i a risc entàs persones, es bens o er environament. En cas qu’era activitat sigue proïbida per ordenament juridic o que non pogue acomplir en cap cas es requisicions dera normativa sectoriau aplicabla, se n’a d’acordar era suspension cautelara immediataments.
4. Era autoritat competenta a de formular era prepausa de resolucion en arrason dera documentacion contenguda en expedient administratiu, un còp transcorrut eth tèrme a qué hè referéncia er apartat 2, independentaments que s’agen formulat allegacions o non.
5. Era resolucion deth procediment administratiu a de determinar:
a) Er abandon dera seguida deth procediment, se dera tramitacion deth procediment d’esmendes ne resulte qu’era activitat acomplís era normativa sectoriau en vigor.
b) Eth cessament dera activitat, s’en tèrme d’un mes non s’an esmendat es deficiéncies detectades o s’era activitat non ei legalizable.
c) Eth relançament dera activitat, se dempús d’auer estat suspenuda cautelaraments s’acredite qu’acomplís toti es requisits exigidi pera normativa sectoriau en vigor.
6. Eth procediment administratiu d’esmenda de defauts ei independent e compatible damb eth procediment sancionador establit pera normativa sectoriau a qué pogue dar lòc er inacompliment.
7. Eth procediment establit per aguest article ei aplicable enes casi en qué era normativa sectoriau non establís un procediment especific.
8. Eth procediment administratiu se pòt iniciar d’ofici o ara demanda de quinsevolhe persona fisica o juridica, per simpla denóncia.
9. Er organ competent, sens perjudici de çò qu’establís aguest article, de manèra excepcionau e per causes justificades pòt acordar er agraniment des tèrmes entà esmendar es deficiéncies o er acompliment des requisits exigidi pera normativa aplicabla.
Article 8. Regim sancionador
1. Er inici d’activitats economiques sense auer presentat era comunicacion prealabla o era declaracion responsabla apertientes, o auer-les presentades damb donades fausses o inexactes damb afectacions sus era salut, er environament o era seguretat des persones, ei objècte de sancion, d’acòrd damb era normativa sectoriau aplicabla. A manca de norma sancionadora especifica preferenta, aguestes conductes son qualificades coma infraccions grèus e se sancionen damb ua multa de 6.000 èuros a 20.000 èuros, en atencion as critèris de proporcionalitat en matèria sancionadora establidi damb caractèr generau pera legislacion de regim juridic e procediment administratiu.
2. Eth procediment e es critèris entara imposicion de sancions s’an d’acordar as disposicions generaus entar exercici dera potestat sancionadora.
Article 9. Mecanismes alternatius ara intervencion administrativa
1. Es administracions publiques de Catalonha an d’impulsar mecanismes alternatius ara intervencion administrativa entà redusir es cargues administratives dera activitat economica.
2. Son mecanismes alternatius ara intervencion administrativa, per arrepòrt a çò que establís er apartat 1, es instruments basadi ena assegurança dera responsabilitat des empresaris, es còdis de bones practiques e es guides d’autoavaloracion enes diuèrsi sectors d’activitats, era interoperabilitat des diferenti sistèmes d’informacion e es bases de donades des administracions publiques, e d’auti mecanismes qu’es administracions publiques decidisquen establir.
3. Es empreses e es professionaus qu’amien a tèrme ua activitat economica qu’entraïne un risc dirècte e concrèt entara salut o entara seguretat des persones an de corbir era sua responsabilitat civiu mejançant contractes d’assegurances o auti garanties o instruments adequadi, qu’an d’èster en proporcion as caracteristiques e a abast deth risc corbit, d’acòrd damb es disposicions especifiques des leis sectoriaus.
Article 10. Mecanismes d’informacion entara reduccion d’obstacles
1. Es interessadi a accedir a bèra ua des activitats a qué hè referéncia aguesta lei, e tanben es corporacions, es collègis professionaus, es organizacions e es associacions que les representen, per mejan deth portau electronic unic entàs empreses establit per article 16 pòden informar sus quinsevolhe disposicion, acte o accion des administracions publiques qu’entraïne un obstacle entara aplicacion d’aguest títol, e tanben pòden adreçar qüestions relatives ara interpretacion dera lei sectoriau que sigue aplicabla en cada cas.
2. Er organ administratiu competent a d’informar per mejans electronics sus era consulta o eméter un informe sus era adequacion ad aguesta lei dera disposicion, er acte o era accion en tèrme de trenta dies.
3. Es informes a qué hè referéncia aguest article, ar efècte d’acomplir es principis de publicitat e transparéncia, an d’èster accessibles enes webs institucionaus abiletats.
Article 11. Mecanismes de collaboracion
Es administracions publiques per arrepòrt ara aplicacion d’aguesta lei an d’establir entre eres mecanismes de collaboracion entar exercici des facultats d’intervencion, especiauments enes encastres dera inspeccion e era sancion. Es convencions son es instruments abituaus en qué s’an de concretar es servicis e es recorsi entà amiar a tèrme era activitat d’intervencion, inspeccion o contraròtle, e an de complementar es mecanismes de finançament establidi pera legislacion sectoriau.
Capítol II. Activitats economiques inofensives e activitats economiques de baish risc
Article 12. Activitats economiques reglamentades en aguest capítol
1. Es disposicions contengudes en aguest capítol son aplicables as activitats economiques inofensives e as activitats economiques de baish risc que se desvolòpen en un establiment. Era rèsta d’activitats economiques se regissen tostemp pera legislacion sectoriau corresponenta.
2. As efèctes d’aguesta lei, se compren per:
a) Activitat economica inofensiva: era activitat que, damb caractèr generau, pes sues caracteristiques non produsís molèsties significatives ne cap afectacion considerabla ar environament, era seguretat des persones ne es bens. Es activitats economiques inofensives son es includides en annèx I.
b) Activitat economica de baish risc: era activitat que, pes sues caracteristiques, pòt produsir bèra molèstia pòc significativa o a ua incidéncia fòrça baisha sus er environament, era seguretat des persones o es bens. Es activitats economiques de baish risc son es includides en annèx II.
Article 13. Regims d’intervencion aplicabla as activitats economiques inofensives e as activitats economiques de baish risc que se desvolòpen en un establiment
1. Es regims d’intervencion des activitats economiques objèctes d’aguesta lei son es següenti:
a) Es activitats economiques inofensives son subjèctes a declaracion responsabla. Eth titular, o era persona que lo represente, a de méter en coneishença dera Administracion publica competenta er inici d’ua determinada activitat mejançant era presentacion d’ua declaracion responsabla ena quau a de declarar, jos era sua responsabilitat, qu’acomplís es requisits establidi pera normativa en vigor entà accedir ar exercici dera activitat, que dispòse d’un certificat tecnic justificatiu d’acomplir-les e que se compromet a mantier-ne er acompliment pendent eth temps en vigor der exercici dera activitat.
b) Es activitats economiques de baish risc son subjèctes ath regim de comunicacion prealabla. Eth titular, o era persona que lo represente, a de méter en coneishença dera Administracion publica competenta er inici dera activitat mejançant ua comunicacion prealabla, enes tèrmes establidi pera Lei 26/2010, deth 3 d’agost, de regim juridic e de procediment des administracions publiques de Catalonha, qu’a d’anar acompanhada deth projècte tecnic justificatiu der acompliment des requisits establidi pera normativa en vigor entà accedir ar exercici dera activitat signat per un tecnic competent, e deth certificat deth tecnic competent que sigue responsable dera metuda en foncionament dera activitat.
2. Era declaracion responsabla o era comunicacion prealabla a qué hè referéncia er apartat 1 a de contier ua manifestacion explicita sus era conformitat dera activitat economica damb eth regim d’urbanisme deth solèr.
3. Era presentacion dera declaracion responsabla o era comunicacion prealabla a qué hè referéncia er apartat 1 abilite de manèra immediata entar exercici dera activitat jos era responsabilitat deth sòn titular, e ath madeish temps faculte era Administracion entà amiar a tèrme quinsevolhe accion de verificacion.
4. Es administracions publiques non pòden introdusir eth regim d’autorizacion en desplegament reglamentari des normes sectoriaus que concernissen es activitats economiques reglamentades per aguest capítol.
5. Es activitats descrites enes annèxi I e II que siguen connectades ath sistèma public d’assaniment non requerissen permís de versament prealable ne informe de compatibilitat urbanistica, sens perjudici des accions de verificacion e inspeccion posteriors.
6. En cas qu’es trabalhs de condicionament des locaus entà amiar a tèrme ua activitat economica descrita enes annèxi I e II siguen subjèctes ath regim de comunicacion prealabla establit pera legislacion urbanistica, aguesta comunicacion abilite eth titular entà iniciar era activitat s’acomplís es requisits qu’exigís er apartat 1.
7. Es certificats tecnics a qué hè referéncia aguest article s’an de limitar a constatar es requisicions exigibles ara activitat determinada.
Article 14. Cambiaments de titularitat e modificacions
1. Eth cambiament de titularitat en exercici des activitats economiques produsís efèctes dempús dera comunicacion ara Administracion competenta, e en cas des activitats economiques inofensives, a d’incorporar ua naua declaracion responsabla. Eth portau unic entàs empreses establit per article 16 a de disposar de modèls normalizats.
2. Era modificacion des condicions en qué s’amien a tèrme es activitats requerís ua naua declaracion responsabla o comunicacion prealabla, en foncion deth classament des annèxi I e II, en tot tier en compde coma resulte era situacion finau der establiment coma conseqüéncia dera modificacion.
Capítol III. Instruments entà facilitar era activitat economica
Article 15. Hiestreta unica empresariau
1. Es administracions publiques de Catalonha an d’adoptar es mesures de besonh entà qu’es procediments entar accès e er exercici dera activitat economica se poguen iniciar e finalizar per diuèrsi canaus mejançant ua hiestreta unica empresariau, de manèra que dempús d’un solet punt se poguen amiar a tèrme toti es procediments.
2. Es servicis qu’aufrís era hiestreta unica empresariau as empreses e as professionaus, per arrepòrt ar accès e ar exercici dera activitat economica, comprenen era informacion, er assessorament, era tramitacion unificada e era finalizacion deth tramit enes casi en qué ac establissen es normes aplicables o es acòrds de collaboracion que se poguen signar.
3. Era hiestreta unica empresariau actue coma hilat interadministratiu damb era finalitat de facilitar er accès as tramits des procediments administratius que son competéncia des administracions publiques e iniciar era tramitacion ar efècte de çò qu’establís er article 12. Entà arténher aguest objectiu, toti es ens locaus s’an d’aderir ara hiestreta unica empresariau per mejan des mecanismes que se determinen.
4. Era Administracion dera Generalitat a de méter a posita des ajuntaments es solucions tecnologiques e es instruments de besonh entà facilitar-les era adesion, en igualtat de condicions, ara hiestreta unica empresariau.
5. Era presentacion d’ua comunicacion prealabla o ua declaracion responsabla deuant era hiestreta unica empresariau produsís es efèctes establidi per article 13.3.
6. Era hiestreta unica empresariau a de re
manar as ajuntaments era informacion sus es declaracions responsables o comunicacions prealables arrecebudes qu’afècten es sòns municipis.
Article 16. Portau electronic unic entàs empreses
1. Era informacion qu’es empreses poguen auer de besonh sus es servicis e tramits des administracions publiques s’a d’unificar en un unic portau electronic, qu’a d’èster ara disposicion des empreses.
2. Es administracions an era obligacion d’includir en portau electronic unic era informacion sus es tèxtes normatius, es regims d’intervencion administrativa e es requisits de besonh entà abilitar entà cada ua des activitats economiques.
3. Eth portau electronic unic s’a d’organizar de manèra que facilite es relacions entre es empreses e es administracions publiques de Catalonha, e a d’incorporar un dorsièr entà cada empresa qu’amie a tèrme activitats economiques en Catalonha.
4. En dorsièr a qué hè referéncia er apartat 3 s’i an d’integrar totes es relacions que se produsisquen damb es administracions publiques de Catalonha ath long dera vida dera empresa. Eth dorsièr a d’èster compartit, compatible e interoperable, de manèra que, d’acòrd damb es drets e déuers de cada part, pogue èster consultat e actualizat tant pes madeishes empreses coma pes administracions publiques, en tot respectar çò qu’establís era normativa de proteccion de donades e era autonomia municipau.
5. Eth dorsièr a qué hèn referéncia es apartats 3 e 4 actue coma depositari de documentacion dera empresa, entà dar efècte ath dret de non fornir es documents que se tròben en possession de quinsevolhe administracion.
Article 17. Comission entara Facilitacion dera Activitat Economica
1. Se cree era Comission entara Facilitacion dera Activitat Economica, ar efècte de seguir e avalorar era implantacion des mesures establides per aguesta lei e d’establir mecanismes de collaboracion entre era Administracion dera Generalitat e es ens locaus.
2. Er objècte dera Comission ei impulsar eth contraròtle, era avaloracion e era simplificacion des tramits administratius qu’afècten era activitat economica, evitar-ne es possibles contradiccions e identificar melhores a introdusir ena intervencion administrativa.
3. Era Comission a es foncions següentes:
a) Hèr eth seguiment dera aplicacion des regims d’intervencion qu’afècten es activitats economiques inofensives e es activitats economiques de baish risc e dera implantacion dera hiestreta unica empresariau per part des administracions publiques de Catalonha e dera rèsta de mesures establides per aguesta lei entà facilitar era activitat economica.
b) Analisar e avalorar es consultes e reclamacions presentades pes operadors economics e sociaus en vertut de çò qu’establís er article 10, sostier er organ administratiu competent qu’a d’evacuar era consulta o eméter er informe e prepausar, se pertoque, solucions respectuoses damb er interès generau.
c) Identificar prepauses de melhorament dera intervencion administrativa ena activitat economica, prepausar es accions de besonh entà implantar-les e hèr-ne eth seguiment.
d) Acordar es mecanismes qu’an de perméter era adesion des ens locaus ara hiestreta unica empresariau.
e) Identificar e prepausar activitats economiques inofensives e activitats economiques de baish risc entà actualizar es annèxi I e II.
f) Arrecéber informacion sus es plans de verificacion, contraròtle e inspeccion hèti pes administracions publiques de Catalonha, e sus eth resultat d’aguesti plans.
g) Quinsevolhe auta foncion de natura analòga que li sigue manada.
4. Era Comission, qu’a caractèr permanent, se compòse de representants dera Administracion dera Generalitat e era Administracion locau, e era presidéncia ei exercida per un representant dera Generalitat.
5. Era Comission compde damb un conselh assessor composat per persones designades pes organizacions empresariaus e sindicaus mès representatives en Catalonha, es crambes de comèrç, indústria, servicis e navegacion e per ua representacion des collègis professionaus. Eth conselh assessor a de formular prepauses ara Comission sus es subjèctes dera sua competéncia, d’acòrd damb es foncions detalhades en apartat 3.
6. Eth Govèrn a d’establir era organizacion, eth regim de foncionament e era composicion dera Comission e deth conselh assessor.
Títol III. Modificacion de normes damb reng de lei
Capítol I. Modificacion en matèria de regim juridic e de procediment administratiu
Article 18. Modificacion dera Lei 26/2010
1. Se modifique er apartat 3 der article 23 dera Lei 26/2010, deth 3 d’agost, de regim juridic e de procediment des administracions publiques de Catalonha, que demore redigit dera manèra següenta:
«3. Es administracions publiques de Catalonha an d’auer letres de servicis ara disposicion des ciutadans, es empreses e es professionaus, coma instruments entara melhora dera qualitat des servicis, enes tèrmes establidi pera normativa en vigor.»
2. S’ahig un nau apartat, eth 4, ar article 23 dera Lei 26/2010, deth 3 d’agost, de regim juridic e de procediment des administracions publiques de Catalonha, damb eth tèxte següent:
«4. Es unitats organiques dera Administracion dera Generalitat damb un reng minim de direccion generau an de disposar d’ua carta de servicis per cada un des servicis finalistes que presten. Es cartes pòden èster individualizades per cada servici o ben agropades, s’an d’avalorar cada dus ans e s’an d’actualizar, aumens, cada cinc ans.»
3. S’ahig un nau article, eth 50 bis, ara Lei 26/2010, deth 3 d’agost, de regim juridic e de procediment des administracions publiques de Catalonha, damb eth tèxte següent:
«Article 50 bis. Informes
»1. Es informes an d’èster facultatius e non constrenhenti, sens perjudici de çò qu’establisque era legislacion sectoriau.
»2. Era transmission d’informes entre es administracions publiques de Catalonha s’a de hèr electronicaments, mejançant es plataformes abilitades ad aguest efècte.
»3. Ena instruccion deth procediment, s’an de demanar es informes que siguen obligatòris d’acòrd damb era normativa reguladora deth procediment. En cas des informes facultatius, er organ requerent a de justificar de manèra expressa eth besonh d’eméter-les.
»4. Es informes s’an d’eméter en tèrme de dètz dies, a excepcion qu’ua disposicion damb reng de lei n’establisque un tèrme superior.
»5. Se s’a de sollicitar mès d’un informe en un madeish procediment, er organ requerent les a de sollicitar toti simultanèaments, a excepcion que d’acòrd damb era normativa sectoriau aplicabla era emission d’un informe obligatòri requerisque era coneishença d’un informe prealable tanben obligatòri.
»6. S’un informe non s’a emetut en tèrme establit, s’a de contunhar era tramitacion deth procediment, sens perjudici de çò qu’establís era normativa de procediment administratiu en cas d’informes obligatòris.
»7. Maugrat tot çò qu’establís er apartat 6, eth procediment a de contunhar necessàriaments e en tot cas s’era persona interessada ac sollicita exprèssaments, a excepcion de quan se tracte d’informes obligatòris que siguen determinants entara resolucion deth procediment, qu’en aguest cas se pòt interrómper eth tèrme des tramits successius. Eth continuament deth procediment produsís efèctes un còp transcorrudi dètz dies dempús dera recepcion dera sollicitud per organ competent entà tramitar-la, era quau a d’èster comunicada ar interessat.»
4. Se modifique er apartat 3 der article 110 dera Lei 26/2010, deth 3 d’agost, de regim juridic e de procediment des administracions publiques de Catalonha, que demore redigit dera manèra següenta:
«3. Es convencions e es protocòus s’an de publicar en Diari Oficial de la Generalitat de Catalunya e en web deth Registre de convencions de collaboracion e cooperacion dera Generalitat, qu’ei accessibe dempús deth Portau dera Transparéncia.»
5. S’ahig ua naua disposicion addicionau, era setzau, ara Lei 26/2010, deth 3 d’agost, de regim juridic e de procediment des administracions publiques de Catalonha, damb eth tèxte següent:
«Disposicion addicionau setzau. Identificacion e autentificacion des ciutadans entà accedir ara signatura electronica non auançada
»1. Es administracions publiques de Catalonha, en tèrme d’un an dempús dera entrada en vigor d’aguesta lei, an d’establir ua solucion d’interoperabilitat o compatibilitat des sistèmes d’identificacion, autentificacion e signatura electronica non auançada per mejan dera utilizacion de claus concertades en un registre prealable coma usatgèr, er apòrt d’informacion coneishuda per ambdues parts o auti sistèmes non criptografics, enes tèrmes e es condicions establidi per reglament.
»2. Es claus concertades en un registre prealable, era informacion coneishuda pes ciutadans e pes administracions publiques, e es dades e es còdis alfanumerics que figuren estampadi en cartes d’identificacion o d’accès a servicis publics expedides pes administracions publiques, includida era carta d’identificacion sanitària, pòden èster emplegadi entà verificar era identificacion e autentificacion des ciutadans e hèr eth registre electronic dera sua identitat sense certificat digitau. En tot cas, era persona interessada a d’èster informada e requerida a consentir, peth madeish canau electronic, qu’eth procès de validacion d’aguestes donades requerís era consulta des sues donades en fichèr corresponent.
»3. Eth sistèma d’identificacion, autentificacion e signatura electronica non auançada ei valid en encastre dera Administracion dera Generalitat e aplicable enes sues relacions e accions damb es ciutadans, es entitats, fondacions e associacions inscrites enes registres publics, es empreses e auti organismes publics. Es tèrmes, es condicions e es casi d’utilizacion d’aguest sistèma de signatura electronica e er encastre subjectiu d’aplicacion an d’èster determinadi per orde deth conselhèr competent en matèria d’atencion ciutadana.»
6. S’ahig ua naua disposicion addicionau, era dètz e setau, ara Lei 26/2010, deth 3 d’agost, de regim juridic e de procediment des administracions publiques de Catalonha, damb eth tèxte següent:
«Disposicion addicionau dètz e setau. Desplegament reglamentari des leis
»En cas que calgue desplegar es leis per reglament e que non s’age establit laguens de quin tèrme, aguest a d’èster de sies mesi.»
Capítol II. Modificacion en matèria de regim locau
Article 19. Modificacion deth tèxte refonut dera Lei municipau e de regim locau de Catalonha
1. S’ahig un nau article, eth 69 bis, ath tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, damb eth tèxte següent:
«69 bis. Procediment volontari entara suspension temporau dera prestacion de determinadi servicis per part des municipis
»1. Es municipis an d’acomplir es activitats e es servicis qu’establissen es leis sectoriaus que les son aplicables, en exercici des competéncies qu’aguestes les atribuïssen.
»2. Es municipis pòden suspéner, excepcionauments e de manèra temporau, era prestacion d’activitats e servicis publics que les atribuís ua lei sectoriau de Catalonha se se tròben en ua situacion d’insuficiéncia de recorsi en tèrmes de capacitat fiscau. Era suspension en cap cas non pòt afectar es servicis minims establidi per article 67.
»3. Eth procediment entà suspéner era prestacion des servicis publics a qué hè referéncia aguest article a caractèr volontari e solaments se pòt adoptar a iniciatiua dera entitat locau. Era suspension s’a de justificar per arrasons d’interès generau, e s’a de basar ena acreditacion dera situacion d’insuficiéncia de recorsi en tèrmes de capacitat fiscau, d’acòrd damb çò que s’establís per reglament.
»4. Era tramitacion der expedient, enes tèrmes establidi per reglament, requerís un tramit d’informacion publica en municipi e er informe obligatòri des departaments dera Administracion dera Generalitat competents en arrason dera matèria, e s’a de resòlver per resolucion deth conselhèr o conselhèra competent en matèria d’Administracion locau, damb er informe prealable dera Comission de Govèrn Locau de Catalonha. En cas que i age informes desfavorables, a de resòlver eth Govèrn, a prepausa deth conselhèr o conselhèra competent en matèria d’Administracion locau.
»5. Era suspension temporau deth servici non pòt èster superior a dus ans. Maugrat açò, se pòt prorogar per periòdes successius, enes tèrmes establidi per reglament, se persistissen es causes que la motivèren. Era levada dera suspension e era recuperacion per part der ajuntament, a iniciatiua pròpria, dera prestacion deth servici se produsissen enes tèrmes establidi per reglament.
»6. Era Comission de Govèrn Locau de Catalonha, d’ofici o a iniciatiua d’un municipi, pòt identificar mesures de suspension temporau dera prestacion d’activitats e servicis publics atribuïdi per ua lei sectoriau de Catalonha e prepausar es accions de besonh entà iniciar eth procediment de suspension.»
2. Se modifiquen es letres a e b der apartat 1 der article 17 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demoren redigides dera manèra següenta:
«a) Er expedient s’inície per acòrd der ajuntament o ajuntaments interessadi o deth conselh o conselhs comarcaus interessadi, o ben l’inície d’ofici eth departament competent en matèria d’Administracion locau. Se pòt iniciar tanben a peticion des vesins, damb ua majoritat deth 50%, aumens, deth darrèr cens electorau deth municipi o dera part o parts d’aguest en cas de segregacion. En aguest darrèr cas, er ajuntament a d’adoptar er acòrd laguens deth tèrme d’un mes, a compdar dera presentacion dera peticion en registre municipau.
»b) Es acòrds municipaus o comarcaus sus alteracion de tèrmes requerissen eth vòte favorable dera majoritat absoluta deth nombre legau de membres dera corporacion e s’an de sométer a informacion publica per un periòde d’un mes. Es corporacions an de remanar es acòrds ath departament competent en matèria d’Administracion locau amassa damb era resolucion des reclamacions e es allegacions presentades, era quau s’a d’adoptar damb eth madeish quòrum requerit entar acòrd iniciau. Tanben s’a de hèr aguesta remesa quan er expedient s’a iniciat ara demanda des vesins entara segregacion de part deth municipi, encara qu’er acòrd o es acòrds municipaus non i siguen favorables.»
3. Se modifique er apartat 1 der article 18 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit  dera manèra següenta:
«1. Correspon ath Govèrn era aprovacion de toti es expedients d’alteracion des tèrmes municipaus promoigudi d’acòrd damb çò que dispòse er article 17, mejançant decrèt aprovat a prepausa deth conselhèr o conselhèra deth departament competent en matèria d’Administracion locau. Eth Govèrn a d’aprovar era alteracion des tèrmes municipaus promoiguda a iniciatiua deth municipi o des vesins se se produsís er acòrd favorable des municipis interessadi e non i formulen objeccions es organismes consultatius a qué se referís aguest article.»
4. Se modifique er article 19 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit dera manèra següenta:
«Article 19. Contengut deth decrèt o era lei d’aprovacion
»Eth decrèt o era lei an de determinar era delimitacion des tèrmes municipaus, eth partiment deth patrimòni, era assignacion deth personau, era forma en qué s’an de quitançar es deutes o es credits contractadi pes municipis e era fixacion dera capitalitat, se pertoque. Aguestes determinacions s’an d’acordar as pactes intermunicipaus que se pòden establir entre es municipis interessadi.»
5. Se modifiquen es apartats 1, 2 e 3 der article 31 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demoren redigidi dera manèra següenta:
«1. Er acòrd de cambiament de denominacion d’un municipi a d’èster aprovat peth plen der ajuntament e requerís eth vòte favorable dera majoritat absoluta deth nombre legau de membres dera corporacion. Abans dera adopcion der acòrd municipau, s’a de daurir informacion publica per un tèrme minim de trenta dies.
»2. Er acòrd municipau a d’èster remanat ath departament competent en matèria d’Administracion locau.
»3. S’era naua denominacion acordada per ajuntament ei susceptibla d’èster confonuda damb era d’un aute municipi o conten incorreccions lingüistiques o non s’acòrde damb era toponimia catalana, correspon ath Govèrn, a prepausa deth departament competent en matèria d’Administracion locau, era resolucion definitiva sus eth cambiament de nòm, damb audicion prealabla deth municipi interessat. Ad aguesti efèctes, eth departament pòt sollicitar er informe der Institut d’Estudis Catalans.»
6. Se modifiquen es letres b e c der apartat 1 der article 79 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, qu’ara son redigides dera manèra següenta:
«b) En prumèr cas, er ajuntament a d’adoptar er acòrd en tèrme d’un mes a compdar dera presentacion dera peticion en registre municipau.
»c) Er acòrd municipau sus constitucion dera entitat municipau descentralizada a de determinar es competéncies que, d’acòrd damb er article 82, a d’assumir era entitat, e eth sistèma de participacion enes ingrèssi der ajuntament. Er acòrd s’a de sométer ath tramit d’informacion publica pendent un tèrme d’un mes; un còp transcorrut aguest tèrme, s’a de remanar ath departament competent en matèria d’Administracion locau, amassa damb era resolucion des allegacions presentades, era quau s’a d’adoptar damb eth vòte favorable dera majoritat absoluta deth nombre legau des membres dera corporacion. Tanben s’a de hèr era remesa quan er expedient s’a iniciat ara demanda des vesins, encara que er acòrd municipau non i sigue favorable.»
7. Se modifiquen es apartats 1 e 3 der article 119 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demoren redigidi dera manèra següenta:
«1. Eth projècte d’estatuts s’a de sométer a informacion publica, per un tèrme de trenta dies, mejançant era insercion d’anoncis enes tablèus d’edictes des ajuntaments e era publicacion en Diari Oficial de la Generalitat de Catalunya.»
«3. Eth projècte definitiu d’estatuts s’a de remanar ath departament competent en matèria d’Administracion locau entà que, en tèrme d’un mes, emete informe d’acòrd damb era legalitat en vigor, un còp escotat eth conselh comarcau.»
8. Se modifique era letra b der article 121 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigida dera manèra següenta:
«b) Er informe obligatòri e non constrenhent deth departament competent en matèria d’Administracion locau.»
9. S’ahig un nau apartat, eth 4, ar article 145 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, damb eth tèxte següent:
«4. Es ens locaus an de remanar es actes e es acòrds a qué hè referéncia er apartat 1 per mejans electronics. Ad aguesti efèctes, an de respectar es condicions e es instruments establidi per reglament d’acòrd damb era normativa de regim juridic e procediment des administracions publiques de Catalonha e, en tot cas, es principis de responsabilitat, qualitat, seguretat, disponibilitat, accessibilitat, neutralitat e interoperabilitat.»
10. Se modifique er apartat 3 der article 206 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit  dera manèra següenta:
«3. Era adquisicion de bens e drets patrimoniaus a títol onerós requerís:
»a) Er acompliment des normes sus contractacion de bens e drets de patrimòni locau.
»b) En cas des bens immòbles o de drets sus aguesti bens, era avaloracion periciau d’un tecnic o tecnica locau. Se pòt hèr era adquisision dirècta de bens immòbles s’ac requerissen es peculiaritats des bens, es besonhs deth servici que se vò satisfèr o es limitacions deth mercat immobiliari. En aguesti casi, se requerís er informe prealable deth departament competent en matèria d’Administracion locau s’era valor des bens excedís es 100.000 èuros. Er informe s’a d’eméter laguens d’un tèrme de vint dies. Ena rèsta de casi, s’a d’incorporar er informe prealable deth secretari o secretària dera entitat locau. Enes municipis de grana poblacion e en municipi de Barcelona solaments requerissen er informe prealable deth departament s’era valor deth ben excedís deth 25% des recorsi ordinaris deth pressupòst consolidat dera corporacion. Se pòt hèr era adquisicion dirècta en cas d’urgéncia extrèma, damb er informe prealable deth secretari o secretària dera entitat locau, damb era acreditacion d’aguesta situacion.
»c) En cas de valors mobiliaris, er informe prealable deth departament competent en matèria d’economia e finances. Er informe s’a d’eméter laguens d’un tèrme de vint dies.»
11. Se modifique er article 209 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit dera manèra següenta:
«209. Alienacion e gravamen
»1. Era alienacion de bens e drets patrimoniaus a títol onerós requerís er acompliment des normes sus contractacion de bens e drets de patrimòni locau.
»2. Entà alienar o gravar bens immòbles patrimoniaus, s’an de tier en compde es normes següentes:
»a) Era alienacion de bens immòbles patrimoniaus se pòt hèr per concors, subasta publica  o adjudicacion dirècta. Eth procediment ordinari entara alienacion d’immòbles ei eth concors.
»b) Se pòt acordar era subasta de bens que, peth sòn emplaçament, natura e caracteristiques, siguen inadequadi entà atier es directritzes derivades de politiques publiques d’abitatge.
»c) Se pòt acordar era adjudicacion dirècta s’ac requerissen es particularitats deth ben, es besonhs que se vòlen satisfèr o es limitacions deth mercat immobiliari.
»d) Cau er informe prealable deth departament competent en matèria d’Administracion locau s’era valor deth ben o deth gravamen excedís es 100.000 èuros. Se non s’excedís aguesta valor s’a d’incorporar un informe prealable deth secretari o secretària dera entitat locau. Er informe deth departament s’a d’eméter laguens d’un tèrme de vint dies. S’er informe deth departament non ei favorable, eth plen a d’adoptar er acòrd d’alienacion damb es requisits qu’establís er article 47.2 dera Lei der Estat 7/1985, deth 2 d’abriu, reguladora des bases deth regim locau. Enes municipis de grana poblacion e en municipi de Barcelona solaments se requerís er informe prealable deth departament s’era valor deth ben o deth gravamen excedís deth 25% des recorsi ordinaris deth pressupòst consolidat dera corporacion.
»e) Cau era avaloracion periciau deth tecnic o tecnica locau qu’acredite era apreciacion des bens o deth gravamen.
»f) Era constitucion de cargues e gravamens sus bens patrimoniaus a de respectar, se pertoque, es requisits establidi entara alienacion.
»3. Entà alienar valors mobiliaris, cau er informe prealable deth departament competent en matèria d’economia e finances, que s’a d’eméter laguens d’un tèrme de vint dies.
»4. En cap cas se pòden alienar bens immòbles patrimoniaus entà finançar despenses correntes, a excepcion que se tracte de parcèles excedentes de vies publiques non construibles o de bens non utilizables en servicis publics locaus.»
12. S’ahig un nau article, eth 216 bis, ath tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit dera manèra següenta:
«Article 216 bis. Mutacion domaniau entre administracions publiques
»1. Es mutacions domaniaus, comprenudes coma cambiaments de subjècte o de destinacion des bens de domeni public sense que pèrden era natura juridica, se pòden produsir:
»a) Per arrason de naues finalitats publiques prenudes en consideracion.
»b) Peth cambiament deth subjècte titular deth ben enes alteracions de tèrmes municipaus o ena atribucion de competéncies a un aute ens locau o a ua auta administracion.
»c) Pera imposicion d’afectacions segondàries, en èster compatible eth ben damb dues finalitats o mès.
»2. Tanben se produsís ua mutacion domaniau s’es bens de domeni public des ens locaus e es sòns organismes publics se pòden afectar a servicis d’autes administracions publiques entà destinar-les a un usatge public o servici public dera sua competéncia. Era mutacion domaniau entre administracions publiques non altère eth caractèr domaniau des bens.
»3. Es mutacions domaniaus requerissen er acòrd der ens locau en qué s’acredite era oportunitat deth cambiament.
»4. Eth procediment entà hèr era mutacion domaniau a d’acomplir es requisits establidi per reglament.»
13. Se modifique er article 236 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit dera manèra següenta:
«Article 236. Modalitats d’intervencion
»1. Es ens locaus pòden intervier era activitat des ciutadans pes mejans següenti:
»a) Era aprovacion d’ordenances e apèus publics.
»b) Era somission a licéncia e a autes actes de contraròtle preventiu. Se se tracte der accès e der exercici d’activitats, eth regim d’intervencion s’a d’establir de conformitat damb era normativa reguladora deth liure accès as activitats de servicis e ar exercici d’aguestes activitats.
»c) Era somission a comunicacion prealabla o a declaracion responsabla, de conformitat damb era normativa reguladora deth procediment administratiu.
»d) Ordes individuaus de mandat.
»2. Era activitat d’intervencion s’a d’acordar, en tot cas, as principis de legalitat, de non-discriminacion, de besonh e proporcionalitat damb er objectiu que se perseguís, e de respècte ara libertat individuau.
»3. Er exercici d’activitats non s’a de sométer a intervencion administrativa prealabla mejançant autorizacion o autes actes de contraròtle preventiu. Excepcionauments, pòden exigir-se actes de contraròtle preventiu:
»a) Se bèra ua des arrasons imperioses d’interès generau arreconeishudes peth dret comunitari justifique era intervencion publica, mejançant eth mecanisme dera autorizacion, a fin de preservar determinadi bens e interèssi generaus.
»b) S’eth nombre d’operators economics deth mercat ei limitat coma conseqüéncia dera escassetat de recorsi naturaus, era utilizacion de domeni public, era existéncia d’empediments tecnics o era existéncia de servicis publics sometudi a tarifes reglamentades.
»4. En cas que concorren autorizacions d’ua entitat locau e d’ua auta administracion, era entitat locau a de motivar exprèssaments era necessitat dera autorizacion e er interès generau concrèt que se preten protegir, e justificar qu’aguest interès non sigue ja corbit mejançant ua auta autorizacion ja existenta.
»5. En cas qu’er exercici d’activitats non requerisque autorizacion abilitanta e prealabla, es entitats locaus an d’establir e planificar es procediments de comunicacion de besonh e es de verificacion posteriora der acompliment des requisits entar exercici dera activitat per part des interessadi, establidi pera legislacion sectoriau.
»6. S’a d’escuélher tostemp eth mejan de contraròtle mens intens, d’entre es que permeten protegir er interès generau en qüestion.»
14. Se modifique er article 249 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu, que demore redigit dera manèra següenta:
«Article 249. Gestion deth servici public
»1. Era facultat d’establir eth sistèma de gestion des servicis publics correspon ara potestat d’autoorganizacion des organismes locaus.
»2. Es servicis publics de competéncia locau s’an de gerir, dera manèra mès sostenibla e eficienta, dirèctaments o indirèctaments.
»3. Era gestion dirècta des servicis publics se pòt amiar a tèrme mejançant es formes següentes:
»a) Gestion deth madeish ens locau.
»b) Organisme autonòm locau.
»c) Entitat publica empresariau locau.
»d) Societat mercantila locau damb capitau sociau integrauments public.
»4. Solaments se pòt hèr usatge des formes a qué hèn referéncia es letres c e d der apartat 3 se demore acreditat, damb una memòria justificativa elaborada ad aguest efècte, que son mès sostenibles e eficientes qu’es formes establides pes letres a e b, en tot tier en compde es critèris de rendabilitat economica e recuperacion dera inversion, enes tèrmes dera normativa de regim locau.
»5. Era gestion indirècta des servicis publics se pòt amiar a tèrme mejançant quinsevolhe des formes establides pera normativa de contractes deth sector public entath contracte de gestion de servicis publics.
»6. Es servicis publics locaus qu’entraïnen er exercici de potestats publiques o era sauvagarda des interèssi generaus des entitats locaus non se pòden prestar per gestion indirècta ne tanpòc mejançant ua societat mercantila damb capitau integrauments public.»
Capítol III. Adaptacion dera normaTIVA sectoriau as regims d’intervencion introdusiTS ATH capítol I
Article 20. Modificacion dera Lei 20/2009
1. S’ahig un nau epigraf, eth 12.59, ar annèx II dera Lei 20/2009, deth 4 de deseme, de prevencion e contraròtle environamentau des activitats, damb eth tèxte següent:
«12.59. Emmagazinatge o manipulacion de biomassa d’origina vegetau (profitaments forestaus, tractaments silvicòles, rèstes de jardinatge, cultius energetics, ressilhes...) o de productes d’aguesta biomassa (lenha, granulat de husta, estèra, briquetes...) damb ua capacitat superiora a 10.000 m3.»
2. Se suprimissen es epigrafs 6.9, 11.8, 12.27, 12.28, 12.29, 12.30, 12.40 e 12.58 der annèx III dera Lei 20/2009, deth 4 de deseme, de prevencion e contraròtle environamentau des activitats.
3. S’ahig un nau epigraf, eth 12.59, ar annèx III dera Lei 20/2009, deth 4 de deseme, de prevencion e contraròtle environamentau des activitats, damb eth tèxte següent:
«12.59. Emmagazinatge o manipulacion de biomassa d’origina vegetau (profitaments forestaus, tractaments silvicòles, rèstes de jardinatge, cultius energetics, ressilhes...) o de productes d’aguesta biomassa (lenha, granulat de husta, estèra, briquetes...) damb ua capacitat inferiora a 10.000 m3.»
Article 21. Modificacion dera Lei 3/2010
1. Se modifique er article 20 dera Lei 3/2010, deth 18 de hereuèr, de prevencion e seguretat en matèria d’incendis en establiments, activitats, infrastructures e bastiments, que demore redigit dera manèra següenta:
«Article 20. Intervencion municipau
»1. Es administracions municipaus as quaus correspone tramitar es licéncies de construccion, en exercici dera sua competéncia municipau en matèria de prevencion d’incendis e sens perjudici des autes accions qu’amien a tèrme d’acòrd damb çò qu’establisque era normativa de regim locau, abans de dictar era resolucion corresponenta an de verificar, enes casi qu’ac determinen era normativa tecnica, era normativa reguladora d’aguestes licéncies o era normativa municipau dictada ar efècte, qu’es projèctes tecnics aportadi pes sollicitaires, qu’an d’èster signadi per un tecnic o tecnica competent, s’acòrden damb era normativa en vigor de prevencion e seguretat en matèria d’incendis. Enes casi detalhadi en annèx 1, aguesta verificacion l’a de hèr era Administracion dera Generalitat d’acòrd damb er article 22, e er acte de verificacion s’a de hèr d’acòrd damb es condicions establides per article 25.
»2. Es establiments o es activitats subjèctes a comunicacion prealabla, d’acòrd damb era sua regulacion especifica o d’acòrd damb era Lei de simplificacion dera activitat administrativa dera Administracion dera Generalitat e des govèrns locaus de Catalonha e d’impuls dera activitat economica, que non siguen includidi en annèx 1 non requerissen era verificacion des condicions de prevencion e seguretat en matèria d’incendis prealablaments ara sua metuda en foncionament. Era comunicacion prealabla s’a de liurar amassa damb un projècte tecnic redigit e signat per un tecnic o tecnica competent e damb ua certificacion tecnica d’adequacion der establiment as mesures de prevencion e seguretat en matèria d’incendis d’acòrd damb era reglamentacion tecnica aplicabla, signada per un tecnic o tecnica competent.
»3. Es establiments o activitats subjèctes a declaracion responsabla, d’acòrd damb era sua regulacion especifica o d’acòrd damb era Lei de simplificacion dera activitat administrativa dera Administracion dera Generalitat e des govèrns locaus de Catalonha e d’impuls dera activitat economica, que non siguen includidi en annèx 1 non requerissen era verificacion des condicions de prevencion e seguretat en matèria d’incendis prealablaments ara sua metuda en foncionament. Era declaracion responsabla a de contier era afirmacion qu’eth titular dispòse d’un certificat tecnic, signat per un tecnic o tecnica competent, relatiu ar acompliment des condicions tecniques exigibles ar establiment o activitat, includides es relatives ara prevencion e seguretat en matèria d’incendis, e a d’incorporar es donades d’identificacion deth tecnic o tecnica competent.
»4. Es establiments o activitats includits en annèx 1 –es quaus se considèren de risc important– que non requerissen licéncia d’òbres e non se tròben subjèctes a licéncia municipau entà establiments dauridi ath public son subjèctes ar informe prealable per risc d’incendi emetut pera direccion generau competenta en matèria de prevencion e extincion d’incendis, damb era presentacion prealabla ara Administracion municipau corresponenta deth projècte tecnic descriptiu e justificatiu der acompliment dera reglamentacion tecnica aplicabla en matèria d’incendis. Sus aguesti establiments s’a de hèr er acte de verificacion d’acòrd damb es condicions establides per article 25.
»5. Es establiments o activitats includits en annèx 1 –es quaus se considèren de risc important– que se tròben subjèctes a un licéncia de permís municipau entà establiments dauridi ath public son subjèctes ath regim d’intervencion administrativa en matèria d’incendis per part dera Administracion dera Generalitat, eth quau s’intègre enes procèssi d’obtencion d’aguesta licéncia.
»6. Es administracions municipaus pòden exercir era accion d’inspeccion e, se pertoque, eth regim de sancion que correspone sus es establiments, es activitats e es bastiments posterioraments ara metuda en foncionament o era ocupacion, e pòden establir plans e programes d’inspeccion. Ad aguesti efèctes, es administracions municipaus pòden adaptar era organizacion, ena mesura de çò que sigue convenent, as procediments e es condicions establides pera seccion quatau, concernenta ara inspeccion, e pera seccion cincau, concernenta ath regim de sancion, deth capítol III deth títol IV, complementàriaments as procediments e es normes de regim locau.»
2. S’ahig un nau article, eth 22 bis, ara Lei 3/2010, deth 18 de hereuèr, de prevencion e seguretat en matèria d’incendis en establiments, activitats, infrastructures e bastiments, damb eth tèxte següent:
«Article 22 bis. Informe obligatòri per risc d’incendi
»1. Entà exercir activitats subjèctes a contraròtle preventiu dera Generalitat, d’acòrd damb aguesta lei, que non requerissen licéncia d’òbres ne tanpòc licéncia per establiments dauridi ath public, cau era obtencion d’un informe obligatòri per risc d’incendi.
»2. Er interessat a de sollicitar era emission der informe prealable en tot presentar eth document de sollicitud, acompanhat dera documentacion establida per article 22, ar ajuntament a on s’a d’exercir era activitat a on i aurà era installacion o er establiment.
»3. Es servicis municipaus an de remanar era documentacion ara direccion generau competenta en matèria de prevencion e extincion d’incendis, era quau a d’analisar era documentacion presentada e eméter er informe, qu’a caractèr constrenhent. Era direccion generau competenta en matèria de prevencion e extincion d’incendis, un còp emetut er informe, l’a de remanar ar ajuntament corresponent, entà que lo notifique ar interessat.»
3. Se suprimissen es epigrafs 12, 13 e 14 der annèx 1 dera Lei 3/2010, deth 18 de hereuèr, de prevencion e seguretat en matèria d’incendis en establiments, activitats, infrastructures e bastiments.
Article 22. Modificacion deth tèxte refonut dera Lei d’urbanisme
1. S’ahig un apartat, eth 8, ar article 9 deth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, damb eth tèxte següent:
«8. Era planificacion urbanistica e es ordenances relatives ara construccion e usatge deth solèr non pòden establir condicionants enes usatges deth solèr qu’entraïnen restriccions ar accès o ar exercici des activitats economiques que violen es principis e requisits establidi pera Directiva de servicis. Per reglament s’an de reglamentar es arrasons imperioses d’interès generau que, d’acòrd damb era madeisha Directiva de servicis, permeten exceptar-ne era aplicacion. Aguestes restriccions s’an d’acordar as principis de besonh, proporcionalitat e non-discriminacion e demorar pertinentaments justificada ena memòria deth plan en ponderacion damb era rèsta d’interèssi generaus consideradi ena planificacion.»
2. Se modifique er article 187 deth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, que demore redigit dera manèra següenta:
«Article 187. Actes subjèctes a licéncia urbanistica
»1. Son subjèctes a licéncia urbanistica prealable, damb es excepcions qu’establís er article 187 ter, es actes següenti:
»a) Es trabalhs de terrassament e es aplatiments des terrens.
»b) Es parcellizacions urbanistiques.
»c) Era construccion de bastiments de naua factura e era intervencion enes bastiments ja existenti que, d’acòrd damb era legislacion sus agençament dera construccion, requerissen era elaboracion d’un projècte tecnic e eth desmoliment totau o parciau.
»d) Era prumèra utilizacion e ocupacion parciau des bastiments.
»e) Eth cambiament des bastiments a un usatge residenciau.
»f) Era extraccion d’agregats e era explotacion de peirères.
»g) Era acumulacion de residus e eth depaus de materiaus qu’altèren es caracteristiques deth païsatge.
»h) Era installacion de sarres o installacions similares, a excepcion qu’es murs perimetraus d’aguestes installacions siguen inferiors a un mètre de nautada.
»i) Era talha de masses d’arbes o de vegetacion arbustiva.
»j) Era dubertura, eth pasimentantge e era modificacion de camins ruraus.
»k) Era constitucion o modificacion d’un regim de proprietat orizontau, simpla o complèxa.
»l) Es trabalhs puntuaus d’urbanizacion non includidi en un projècte d’urbanizacion.
»m) Era installacion de cases prefabricades o installacions similares, ja siguen provisòries o permanentes.
»n) Era installacion d’infrastructures de servicis de forniment d’energia, d’aigua, d’assaniment, de telefonia o auti servicis similars, e eth plaçament d’antenes o dispositius de telecomunicacions, a excepcion des infrastructures relatives as hilats publics de comunicacions electroniques que, d’acòrd damb era legislacion sus telecomunicacions, siguen subjèctes ath regim de declaracion responsabla que s’i establís.
»2. Tanben son subjèctes ara licéncia urbanistica prealable, damb es excepcions qu’establís er article 187 ter:
»a) Era intervencion enes bens sometudi a un regim de proteccion patrimoniau culturau o urbanistica.
»b) Es usatges e es trabalhs provisòris.
»c) Es actes per arrepòrt ar article 187 bis, a excepcion des dera letra g, que s’amien a tèrme en solèr non urbanizable e urbanizable non delimitat.»
3. S’ahig un nau article, eth 187 bis, ath tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, damb eth tèxte següent:
«Article 187 bis. Actes subjèctes a comunicacion prealabla
»Son subjèctes ara comunicacion prealabla, damb es excepcions qu’establissen es articles 187.2 e 187 ter, es actes següenti:
»a) Es construccions e installacions de naua factura, e es trabalhs d’agraniment, reforma, modificacion, reabilitacion o  desmoliment totau o parciau de construccions e installacions existenti que, d’acòrd damb era legislacion sus agençament dera construccion, non requerissen era elaboracion d’un projècte tecnic.
»b) Era prumèra utilizacion e ocupacion des bastiments.
»c) Eth cambiament d’usatge des bastiments e es installacions, a excepcion der usatge residenciau.
»d) Era construccion o era installacion de murs e barralhes.
»e) Era collocacion de panèus e barralhes de propaganda visibles dempús dera via publica.
»f) Era formalizacion d’operacions juridiques que, sense constituïr o modificar un regim de proprietat orizontau, simpla o complèxa, entraïnen ua aumentacion deth nombre d’abitatges, establiments o auti elements susceptibles d’aprofitament privatiu independent per arrepòrt des autorizadi en ua licéncia urbanistica anterior.
»g) Es actes subjèctes a intervencion que s’amien a tèrme en solèr non urbanizable e urbanizable non delimitat e que siguen emparadi en un projècte d’accion especifica o en un plan urbanistic qu’ordene damb eth madeish detalh es terrens afectadi, a condicion que non requerisquen era elaboracion d’un projècte tecnic d’acòrd damb era legislacion sus agençament dera construccion.»
4. S’ahig un nau article, eth 187 ter, ath tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, damb eth tèxte següent:
«Article 187 ter. Actes non subjèctes a intervencion mejançant licéncia urbanistica o comunicacion prealabla
»Non son subjèctes a intervencion mejançant licéncia urbanistica o comunicacion prealabla es actes següenti:
»a) Es trabalhs d’urbanizacion includidi enes plans o es projèctes d’urbanizacion.
»b) Es parcellizacions urbanistiques includides enes projèctes de reparcellizacion.
»c) Es actes e es trabalhs que s’an d’amiar a tèrme en acompliment d’ua orde d’execucion o de restauracion, se non requerissen projècte tecnic o s’era madeisha orde o er acte que n’ordene era execucion subsidiària incorpòre eth projècte tecnic requerit.
»d) Eth solèr non urbanizable e urbanizable non delimitat:
»Prumèr. Es trabalhs de terrassament, er aplatiment de terrens, era dubertura, eth pasimentatge e era modificacion de camins ruraus e era talha de masses d’arbes o de vegetacion arbustiva que s’executen en vertut d’un instrument d’agençament forestau o jos era intervencion dera Administracion forestau e dera administracion competenta en matèria d’environament.
»Dusau. Era talha de masses d’arbes o de vegetacion arbustiva que s’execute jos era intervencion d’ua administracion competenta en matèria de proteccion deth domeni public e dera administracion competenta en matèria d’environament.»
Capítol IV. Modificacion en matèria forestau
Article 23. Modificacion dera Lei 6/1988
S’ahig un nau article, eth 23 bis, ara Lei 6/1988, deth 3 de març, forestau de Catalonha, damb eth tèxte següent:
«Article 23 bis
»1. Maugrat tot çò qu’establís er article 23.2, en cas de superfícies qu’enes darrèri vint ans an devengut forestaus per abandonament dera activitat agricòla, eth cambiament dera activitat forestau ara activitat agricòla ei sometut a regim de comunicacion s’era superfícia ei d’enquia dues ectares e era recuperacion dera activitat agricòla se hè sense alterar era topografia deth terren.
»2. Çò qu’establís er apartat 1 non ei aplicable as superfícies qu’afècten espacis naturaus de proteccion especiau, espacis deth Hilat Natura 2000 o forèstes catalogades d’utilitat publica. En aguest cas, eth cambiament dera activitat forestau ara activitat agricòla ei sometuda a regim d’autorizacion.»
Disposicions addicionaus
Prumèra. Adopcion pera Administracion deth modèl de hiestreta unica empresariau
1. Es administracions publiques de Catalonha, entà hèr efectiu er exercici des foncions establides per article 14, an d’adoptar eth modèl organizatiu dera hiestreta unica empresariau. Es ens locaus, entà prestar d’ua manèra eficienta aguest servici, pòden emplegar es solucions tecnologiques qu’eth Consòrci Administracion Dubèrta de Catalonha les met a posita o ben solucions pròpries, a condicion que siguen interoperables damb es sistèmes d’informacion dera Generalitat.
2. Era hiestreta unica empresariau e eth portau unic entàs empreses, a qué hèn referéncia es articles 15 e 16, an d’integrar totes es administracions publiques de Catalonha e èster pleaments operatius laguens d’un tèrme de sies mesi a compdar dera entrada en vigor d’aguesta lei, a excepcion des municipis qu’agen d’integrar solucions tecnologiques pròpries, es quaus disposaràn de sies mesi addicionaus.
Dusau. Mesures de simplificacion documentau enes procediments administratius
1. Eth Govèrn, laguens deth tèrme de sies mesi dempús dera entrada en vigor d’aguesta lei, per reglament a d’adoptar mesures de simplificacion documentau enes procediments administratius per mejan des quaus es empreses an de facilitar as administracions publiques de Catalonha es donades de besonh entà iniciar era activitat, s’aguestes donades se trapen enes archius d’aguestes administracions o se pòden arténher d’autes administracions per mejans electronics.
2. Es administracions publiques de Catalonha an d’impulsar es mecanismes entà qu’es donades uniques a qué hè referéncia aguesta disposicion se poguen incorporar as diferenti sistèmes d’informacion de cada unitat organica que les age de besonh, sens perjudici der acompliment dera normativa de proteccion de donades.
Tresau. Substitucion de referéncies e remandaments en tèxte refonut dera Lei d’urbanisme
1. Es referéncies ara licéncia urbanistica hètes peth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, s’an de compréner hètes ara comunicacion prealabla en cas que, d’acòrd damb er article 22 d’aguesta lei, aguest regim d’intervencion substituïsque eth dera licéncia urbanistica.
2. Se modifiquen es remandaments següenti deth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost:
a) En article 190.1, a on i ditz «article 187.1» i a de díder «article 187».
b) En article 218.1, a on i ditz «article 187.2.r» i a de díder «article 187.1.k».
3. S’ahig un nau apartat, er 1 bis, ar article 53 deth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, damb eth tèxte següent:
«1 bis. En cas qu’enes terrens a qué hè referéncia er apartat 1 i age prevista era gestion dera planificacion peth sistèma d’accion urbanistica de reparcellizacion, se pòden autorizar naui usatges de caractèr provisòri a compdar dera inscripcion en Registre dera proprietat deth projècte de reparcellizacion. Es usatges autorizadi non pòden auer ua durada de validitat superior as sèt ans a compdar dera data d’inscripcion deth projècte de reparcellizacion, e sonque se pòden autorizar enes immòbles construïdi abans der inici deth projècte de reparcellizacion, de conformitat damb era planificacion que s’execute, e a condicion que non empedisquen era futura execucion des previsions. Es trabalhs de besonh entath desvolopament des usatges autorizadi damb caractèr provisòri se someten ath regim establit entàs construccions e installacions que son dehòra d’ordenacion.»
4. Se modifique er apartat 2 der article 53 deth tèxte refonut dera Lei d’urbanisme, aprovat peth Decrèt legislatiu 1/2010, deth 3 d’agost, que demore redigit dera manèra següenta:
«2. Es usatges provisòris autorizadi an de cessar e es trabalhs provisòris autorizadi s’an de desmontar o desrocar quan ac acorde era administracion agissenta, o quan age transcorrut era durada de validitat establida en acòrd d’autorizacion, sense que en cap cas es afectadi agen dret a percéber indemnizacion.»
Quatau. Impuls e implantacion dera hiestreta unica empresariau
1. Eth Burèu de Gestion Empresariau ei eth responsable d’impulsar e implantar era hiestreta unica empresariau des administracions publiques en Catalonha.
2. Eth Burèu, en collaboracion damb es diferentes unitats administratives responsables, a de coordinar e amiar a tèrme es accions de besonh entà dar efècte ath desplegament dera hiestreta unica empresariau en Catalonha. Ad aguest efècte, a d’impulsar era definicion, era implantacion e era actualizacion des instruments e es mecanismes tecnologics entà qu’er inici o era modificacion d’ua activitat economica se pogue hèr de manèra agila, simpla e immediata peth canau qu’escuelhe eth titular dera activitat.
Cincau. Mesures entara aplicacion efectiva d’aguesta lei
Es administracions publiques qu’an atribuïdes es competéncies en matèria de cooperacion e assisténcia as govèrns locaus pòden adoptar es mesures instrumentaus e de foment de besonh entà aplicar aguesta lei, es quaus er exercici des facultats d’intervencion, inspeccion e sancion en matèria d’activitats economiques.
Siesau. Contengut deth certificat tecnic
Eth contengut deth certificat tecnic entara metuda en foncionament des activitats, a qué hè referéncia er article 13, se pòt concretizar per orde deth departament competent en matèria de prevencion, extincion d’incendis e sauvaments.
Setau. Documentacion de besonh entar inici d’activitats que requerissen informe obligatòri favorable per risc d’incendi
1. Er informe obligatòri favorable per risc d’incendi, a qué hè referéncia er article 21, non abilite eth solet entar inici des activitats qu’ac requerissen. Entà poder iniciar era activitat, era persona interessada a d’obtier e presentar ar ajuntament un certificat d’acte de verificacion favorable en matèria de prevencion e seguretat per çò qu’ei des incendis e acreditar er acompliment des requisits e es determinacions environamentaus d’acòrd damb era normativa sus prevencion e contraròtle environamentau des activitats.
2. Eth titular pòt sollicitar ua unica accion de contraròtle per part d’ua entitat collaboradora dera Administracion qu’acredite er acompliment des requisits exigibles tant en matèria d’incendis coma en matèria de prevencion e contraròtle environamentau des activitats.
Ueitau. Règles aplicables enquia qu’era Lei 6/2009 s’adapte ara Lei der Estat 21/2013
1. En tot que non s’amie a tèrme era adaptacion dera Lei 6/2009, deth 28 d’abriu, d’avaloracion environamentau de plans e programes, ara normativa basica contenguda ena Lei der Estat 21/2013, deth 9 de deseme, d’avaloracion environamentau, s’an d’aplicar es prescripcions dera Lei 6/2009 que non contradiguen era dita normativa basica, d’acòrd damb es normes contengudes ena presenta disposicion.
2. Per çò qu’ei dera denominacion de procediments, documents e actes administratius que se’n deriven, s’establissen es normes següentes:
a) Eth procediment qu’ena Lei 6/2009 se nomente procediment d’avaloracion environamentau passe a nomentar-se procediment d’avaloracion environamentau estrategica ordinària, e eth procediment qu’ena Lei 6/2009 se nomente procediment de decision prealabla d’avaloracion environamentau passe a nomentar-se procediment d’avaloracion environamentau estrategica simplificada.
b) Er informe de sostenibilitat environamentau preliminar nomentat ena Lei 6/2009 passe a nomentar-se document iniciau estrategic; eth document de referéncia nomentat ena Lei 6/2009 passe a nomentar-se document de portada der estudi environamentau estrategic, e er informe de sostenibilitat environamentau nomentat ena Lei 6/2009 passe a nomentar-se estudi environamentau estrategic.
c) Era documentacion environamentau que cau presentar entà iniciar eth procediment d’avaloracion environamentau estrategica simplificada, ath delà deth borrolhon deth plan o programa, se nomente document environamentau estrategic.
d) Er acòrd sus era memòria environamentau establit pera Lei 6/2009, que met fin ath procediment d’avaloracion environamentau, ei substituït pera declaracion environamentau estrategica. Era decision prealabla d’avaloracion environamentau establida pera dita lei passe a nomentar-se informe environamentau estrategic.
3. Per çò qu’ei de tèrmes, s’establissen es normes següentes:
a) Eth tèrme de consultes as administracions publiques afectades e as persones interessades que hè er organ environamentau en procediment d’avaloracion environamentau estrategica ordinària e en procediment d’avaloracion environamentau estrategica simplificada ei d’un mes.
b) Eth tèrme entà formular er informe environamentau estrategic en procediment d’avaloracion environamentau estrategica simplificada ei d’un mes, un còp transcorrut eth tèrme des consultes as administracions publiques afectades e as persones interessades.
c) Eth tèrme entà formular era declaracion environamentau estrategica en procediment d’avaloracion environamentau estrategica ordinària ei de tres mesi, a compdar dera recepcion der expedient d’avaloracion environamentau estrategica complèt.
4. Per çò qu’ei de resolucion de discordàncies, correspon ath conselhèr deth departament competent en matèria d’environament resòlver es discordàncies entre er organ competent entà aprovar un plan o programa e er organ environamentau sus eth contengut der informe environamentau estrategic o dera declaracion environamentau estrategica, s’eth plan o programa se referís a matèries que son competéncia deth madeish departament, e ath Govèrn se se referís a matèries que son competéncia d’un departament diferent.
5. Per çò qu’ei dera avaloracion environamentau estrategica simplificada, en cas qu’eth promotor d’un plan o programa, o dera modificacion d’un plan o programa, subjècte a avaloracion environamentau estrategica simplificada considère, sense besonh de cap estudi o trabalh addicionau, que non a efèctes significatius sus er environament, era informacion deth document environamentau estrategic a de consistir ena justificacion d’aguesta circonstància. S’er organ environamentau constate qu’eth plan o programa, o era modificacion deth plan o programa, non a efèctes significatius sus er environament ne i a cap administracion publica afectada, pòt determinar dirèctaments en informe environamentau estrategic qu’eth plan o programa, o era modificacion deth plan o programa, non a efèctes significatius sus er environament, sense besonh de hèr cap consulta prealabla.
6. Per çò qu’ei dera avaloracion environamentau estrategica dera planificacion urbanistica, s’establissen es normes següentes:
a) Son objècte d’avaloracion environamentau estrategica ordinària:
Prumèr. Es plans d’ordenacion urbanistica municipau.
Dusau. Es plans parciaus urbanistics de delimitacion.
Tresau. Era planificacion urbanistica qu’establisque er encastre entara futura autorizacion de projèctes e activitats sometuts a avaloracion d’impacte environamentau o que pogue auer efèctes apreciables en espacis deth Hilat Natura 2000 enes tèrmes establidi pera Lei 42/2007, deth 13 de deseme, deth patrimòni naturau e dera biodiversitat, o es auti espacis deth Plan d’espacis d’interès naturau.
Quatau. Es modificacions des plans urbanistics qu’establisquen er encastre entara futura autorizacion de projèctes e activitats sometuts a avaloracion d’impacte environamentau o que poguen auer efèctes apreciables en espacis deth Hilat Natura 2000 enes tèrmes establidi pera Lei 42/2007 o es auti espacis deth Plan d’espacis d’interès naturau.
Cincau. Es modificacions des plans urbanistics que son objècte d’avaloracion environamentau estrategica ordinària que constituïsquen variacions fonamentaus des estrategies, es directrius e es prepauses o dera cronologia deth plan que produsisquen diferéncies enes efèctes previsti o ena zòna d’influéncia.
Siesau. Es instruments de planificacion urbanistica includidi en apartat b, s’atau ac determine er organ environamentau en informe environamentau estrategic o sollicitud deth promotor.
b) Son objècte d’avaloracion environamentau estrategica simplificada:
Prumèr. Es plans directors urbanistics e es normes de planificacion urbanistica.
Dusau. Es plans parciaus urbanistics e es plans especiaus urbanistics en solèr non urbanizable non includidi en apartat tresau dera letra a en cas que desvolòpen planificacion urbanistica generau non avalorada ecologicaments o planificacion urbanistica generau avalorada ecologicaments s’aguest ac determine.
Tresau. Es modificacions des plans urbanistics des apartats prumèr e dusau que constituïsquen variacions fonamentaus des estrategies, es directrius e es prepauses o dera cronologia deth plan que produsisquen diferéncies enes efèctes previsti o ena zòna d’influéncia.
Quatau. Es modificacions des plans urbanistics que son objècte d’avaloracion environamentau estrategica ordinària que non constituïsquen variacions fonamentaus des estrategies, es directrius e es prepauses o dera cronologia deth plan, mès que produsisquen diferéncies enes efèctes previsti o ena zòna d’influéncia.
c) Non an d’èster objècte d’avaloracion environamentau estrategica, pera abséncia d’efèctes significatius que produsissen sus er environament, o pr’amor qu’es efèctes an ja estat avaloradi ena planificacion urbanistica generau:
Prumèr. Era planificacion urbanistica derivada non includida en apartat tresau dera letra a que se referís solaments a solèr urban o que desvolòpe planificacion urbanistica generau avalorada environamentauments.
Dusau. Es modificacions de planificacion urbanistica non includides en apartat quatau dera letra a que se referissen solaments a solèr urban.
d) En cas de plans especiaus urbanistics en solèr non urbanizable que non qualifiquen solèr, s’eth sòn contengut se limite ar establiment d’accions executables dirèctaments sense requerir eth desvolopament de projèctes de trabalhs posteriors, non s’aplique cap procediment d’avaloracion environamentau estrategica. Aguesti plans an de seguir eth procediment d’avaloracion d’impacte environamentau ordinària o simplificada, se pertoque.
e) Er organ environamentau pòt determinar que non an efèctes significatius sus er environament es modificacions des plans urbanistics que non constituïssen variacions fonamentaus des sues estrategies, directrius e prepauses o era sua cronologia e que non produsissen diferéncies enes efèctes previsti o ena zòna d’influéncia. Entà obtier aguesta declaracion, eth promotor, ena fasa preliminara dera elaboracion dera modificacion, a de presentar ua sollicitud en qué justifique es circonstàncies descrites. Eth tèrme entà adoptar e notificar era declaracion ei d’un mes dempús dera presentacion dera sollicitud. Era abséncia de resolucion expressa a efèctes desestimatòris.
7. Es prescripcions contengudes en apartat 6 entraïnen era non-aplicacion des precèptes següenti dera Lei 6/2009: es letres c e d der apartat 1 e er apartat 2 der article 7; es letres c e d, e era letra e per çò dera referéncia as letres c e d, der apartat 1 e er apartat 2 der article 8; e er apartat 2 der annèx 1.
8. Es procediments d’avaloracion environamentau estrategica iniciadi a compdar dera entrada en vigor d’aguesta lei se regissen pes prescripcions dera Lei 6/2009 en aquerò que non sigue en contradiccion damb era normativa basica contenguda ena Lei der Estat 21/2013 e ena rèsta, pes prescripcions d’aguesta normativa basica.
Nauau. Presentacion ath Govèrn de projèctes entar impuls dera activitat economica
1. Eth conselhèr deth departament competent en matèria d’indústria, en encastre d’aguesta lei e sens perjudici des competéncies atribuïdes as diferenti departaments, entà impulsar era activitat economica pòt prepausar ath Govèrn, entà que les apròve, projèctes d’interès generau que favorisquen es procèssi de transformacion sectoriau o reconversion industriau d’encastres en qué istoricaments age predominat un unic tipe d’indústria, era explotacion de recorsi naturaus, coma es jadiments e auti recorsi geologics, o similars, e que siguen en fasa de diminucion importanta, de transformacion o de barrament dera activitat principau.
2. Era aprovacion des projèctes a qué hè referéncia er apartat 1 entraïne era subjeccion des projèctes as principis d’aguesta lei en matèria de simplificacion administrativa, en exercici des activitats economiques, per’mor qu’aguesti projèctes se materializen d’ua manèra eficaça e eficienta, en acompliment des finalitats establides per article 3.
3. Era configuracion e era aprovacion des tipes de projèctes a qué hè referéncia er apartat 1 a de contribuïr a potenciar tant era coordinacion, collaboracion e assisténcia entre administracions e ens publics damb competéncies en encastre concrèt sus eth quau requèiguen, coma tanben era collaboracion entre eth sector public e eth privat. Ad aguest efècte, se pòden soscríuer es convencions e establir es instruments de collaboracion que calgue.
4. Era aprovacion des projèctes establidi per apartat 1 pòt auer era consideracion de sector d’interès supramunicipau as efèctes que determine er article 56.1.g dera Lei d’urbanisme.
Disposicions transitòries
Prumèra. Regim des procediments iniciadi abans dera entrada en vigor d’aguesta lei
Es procediments iniciadi abans dera entrada en vigor d’aguesta lei se regissen pera normativa anteriora, sens perjudici deth dret dera persona interessada a renonciar ath procediment iniciat e acuelher-se as disposicions d’aguesta lei.
Dusau. Adaptacion reglamentària
En tot qu’eth Reglament sus proteccion dera legalitat urbanistica, aprovat peth Decrèt 64/2014, deth 13 de mai, non s’adapte ar article 22 d’aguesta lei:
a) Es remandaments intèrnes deth Reglament as articles 5, 6 e 71 s’an de compréner hèts ath regim d’intervencion que resulte der article 22 d’aguesta lei.
b) Es articles 33 a 36 deth Reglament s’an de contunhar d’aplicar as casi de trabalhs que, d’acòrd damb er article 22 d’aguesta lei, passen a sométer-se ath regim de comunicacion prealabla.
Tresau. Manament de comunicacions relatives ar inici d’activitats empresariaus abans dera adesion des ajuntaments ara hiestreta unica empresariau
En tot que non s’age hèt efectiva era adesion des ajuntaments ara hiestreta unica empresariau, quinsevolhe comunicacion relativa ar inici d’ua activitat empresariau presentada as administracions publiques de Catalonha s’a de remanar ara Administracion competenta per mejan dera extranet des administracions publiques de Catalonha (EACAT), damb er objectiu que sigue compartida entà evitar ua dobla carga administrativa as ciutadans.
Disposicion DErogatòria
1. Se deroguen es apartats 1 e 2 der article 5 e es articles 6 e 71 deth Reglament sus proteccion dera legalitat urbanistica, aprovat peth Decrèt 64/2014, deth 13 de mai.
2. Se deroga era disposicion addicionau dusau deth Decrèt legislatiu 3/2010, deth 5 d’octobre, entara adequacion de normes damb reng de lei ara Directiva 2006/123/CE, deth Parlament e deth Conselh, deth 12 de deseme de 2006, relativa as servicis en mercat interior.
3. Se deroguen er apartat 2 der article 18, es articles 258 a 268 e es articles 272 a 281 deth tèxte refonut dera Lei municipau e de regim locau de Catalonha, aprovat peth Decrèt legislatiu 2/2003, deth 28 d’abriu.
4. Se deroguen toti es precèptes de disposicions damb reng egau o inferior ad aguesta lei que i siguen contraris.
Disposicions finaus
Prumèra. Adequacion normatiua
Es disposicions legaus e reglamentàries que s’opausen a çò qu’establís aguesta lei s’i an d’adequar laguens deth tèrme d’un an dempús dera entrada en vigor dera dita norma.
Dusau. Simplificacion e racionalizacion des registres administratius
Eth Govèrn a de simplificar e racionalizar es registres administratius dera sua competéncia que an ua incidéncia ena activitat economica, en tot prepausar o en tot adoptar es modificacions normatiues de besonh.
Tresau. Obligacion des plans urbanistics e es ordenances d’avalorar er acompliment dera Directiva de servicis e era normativa de transposicion
1. Es modificacions des plans urbanistics e des ordenances municipaus sus edificacion e usatge deth solèr non adaptadi a çò que dispòse er article 22.1 que s’apròven iniciauments a compdar dera entrada en vigor d’aguesta lei, a condicion que peth contengut dera modificacion sigue factible, an d’incorporar ena memòria ua avaloracion ar efècte de determinar se contien bèra restriccion ar accès o ar exercici des activitats economiques que non acomplisque es condicions exigides pera Directiva de servicis e era normativa de transposicion e, se pertoque, eliminar-la.
2. Era Comission entara Facilitacion dera Activitat Economica, sens perjudici de çò qu’establís era disposicion addicionau cincau, a de méter a disposicion des administracions publiques de Catalonha formularis e metòdes d’avaloracion en aguesta matèria.
Quatau. Entrada en vigor
1. Aguesta lei entre en vigor ath cap de vint dies d’auer estat publicada en Diari Oficial de la Generalitat de Catalunya.
2. Es apartats 2, 3 e 8 dera disposicion addicionau ueitau son aplicables dempús dera entrada en vigor en Catalonha dera Lei der Estat 21/2013, deth 9 de deseme, d’avaloracion environamentau, ei a díder, dempús deth 12 de deseme de 2014. Era rèsta de normes dera dita disposicion addicionau entren en vigor londeman dera publicacion d’aguesta lei en Diari Oficial de la Generalitat de Catalunya.
Annèx I. Activitats sometudes a regim de declaracion responsabla
Observacions generaus
Eth classament següent s’aplique a totes es activitats descrites a condicion que se hèsquen en un establiment. Atau, son exemptes de presentar era declaracion responsabla es activitats professionaus, scientifiques e tecniques (grop M) e es activitats administratives e servicis auxiliars (epigrafs 821, 822, 823 e 829 deth grop N) que se desvolòpen en abitatge particular.

	Classament
	
	
	Descripcion
	Declaracion responsabla
	Observacions

	F
	
	
	Construccion
	
	

	
	41
	
	Construccion d’immòbles
	
	

	
	
	411
	Promocion immobiliària
	Se dispòsen de burèus, s’aplique DR s’era superfícia construïda deth locau ≤500 m2.
	

	
	
	412
	Construccion de bastiments
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	42
	
	Construccion de trabalhs d’engenharia civiu
	
	

	
	
	421
	Construccion de carretères, camins de hèr, pònts e tunèls
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	
	422
	Construccion de hilats
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	
	429
	Construccion d’auti trabalhs d’engenharia civiu
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	43
	
	Activitats especializades dera construccion
	
	

	
	
	431
	Preparacion de trabalhs
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	
	
	
	
	

	
	
	432
	Installacions de bastiments e trabalhs
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	
	433
	Finicion de bastiments
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	
	
	439
	Autes activitats especializades construccion
	Sense magazèm de materiaus.
Se dispòsen de burèus, s’aplique DR s’era superfícia construïda deth locau ≤500 m2.
	

	G
	
	
	Comèrç en gròs e ath detalh
	
	

	
	46
	
	Comèrç en gròs e intermediaris, a excepcion de veïculs de motor
	Solament s’i pòden considerar es establiments comerciaus pròpriament, e non es d’usatge industriau, as quaus ei aplicable er RSCIEI. Ad aguest efècte, es comèrci en gròs que cau considerar establiments industriaus son es que despassen es 3 milions de MJ de carga de huec o ben aqueri a on non ei possible er autoprovediment personau entà despassar era nautada d’emmagazinatge qu’ac hè possible.
	

	
	
	461
	Intermediaris comèrç
	Se se considèren establiments comerciaus, s’era superfícia construïda ≤120 m2.
	

	
	
	463
	Comèrç en gròs d’aliments, beuendes e tabac
	Se se considèren establiments comerciaus, s’era superfícia construïda ≤120 m2.
	Se n’excludís eth comèrç en gròs de productes d’origina animau.

	
	
	464
	Comèrç en gròs d’articles d’usatge domestic
	Se se considèren establiments comerciaus, s’era superfícia construïda ≤120 m2.
	

	
	
	465
	Comèrç en gròs d’equipaments entàs TIC
	Se se considèren establiments comerciaus, s’era superfícia construïda ≤120 m2.
	

	
	
	466
	Comèrç en gròs d’auta maquinària e equipaments
	Se se considèren establiments comerciaus, s’era superfícia construïda ≤120 m2.
	

	
	
	467
	Auti tipes de comèrç en gròs especializat
	Se se considèren establiments comerciaus, s’era superfícia construïda ≤120 m2.
	

	
	
	469
	Comèrç en gròs non especializat
	Se se considèren establiments comerciaus, s’era superfícia construïda ≤120 m2.
	

	
	47
	
	Comèrç ath detalh, a excepcion de veïculs de motor e motocicletes
	
	

	
	
	471
	Comèrç ath detalh en establiments non especializadi
	S’era superfícia construïda ≤120 m2.
	

	
	
	472
	Comèrç ath detalh d’aliments, beuendes e tabac
	S’era superfícia construïda ≤120 m2.
	

	
	
	474
	Comèrç ath detalh d’equipaments entàs TIC
	S’era superfícia construïda ≤120 m2.
	

	
	
	475
	Comèrç ath detalh d’auti articles d’usatge domestic
	S’era superfícia construïda ≤120 m2.
	

	
	
	476
	Comèrç ath detalh d’articles culturaus e recreatius
	S’era superfícia construïda ≤120 m2.
	

	
	
	477
	Comèrç ath detalh d’auti articles en establiments
	S’era superfícia construïda ≤120 m2.
	

	
	
	479
	Comèrç ath detalh dehòra d’establiments
	S’era superfícia construïda ≤120 m2.
	

	H
	
	
	Transpòrt e emmagazinatge
	
	

	
	49
	
	Transpòrt terrèstre; transpòrt per canerades
	
	

	
	
	494
	Transpòrt de mercaderies per carretèra e mudances
	Se s’aplique a empreses de transpòrt o transportaires professionaus damb un maximau de 2 veïculs e sense magazèm regulador.
	

	
	53
	
	Activitats postaus e de corrèus
	
	

	
	
	531
	Activitats postaus nacionaus
	Se se considèren establiments comerciaus, s’era superfícia construïda ≤120 m2.
	

	
	
	532
	Autes activitats postaus e de corrèus
	Se se considèren establiments comerciaus, s’era superfícia construïda ≤120 m2.
	

	I
	
	
	Ostalaria
	
	

	
	55
	
	Servicis de lotjament
	
	

	
	
	552
	Lotjaments toristics e auti de cuerta durada
	Aplicable as lotjaments de torisme rurau e as lotjaments d’usatge toristic, e en generau a tota modalitat de lotjament toristic que se  pogue amiar a tèrme en bastiments o establiments damb usatge caracteristic residenciau de lotjament
	Se dispòsen der informe emetut peth tecnic competent entà obtier eth certificat d’abitabilitat, aguest informe pòt devier eth certificat tecnic de besonh en aguestes installacions

	
	56
	
	Servicis de minjar e beuendes
	
	

	
	
	562
	Provision de minjars premanidi
	S’era superfícia construïda ≤120 m2.
Tanben an d’acomplir es condicions següentes:
– Non disposar de codina o obrader, ne auer espaci entara consumacion.
– S’a de tractar d’un comèrç de venda de minjars premanidi e non d’un establiment de premaniment e/o consumacion de minjars.
	

	J
	
	
	Informacion e comunicacions
	
	S’an d’excludir es activitats considerades industriaus: se limite as administratives e professionaus.

	
	58
	
	Edicion
	
	

	
	
	581
	Edicion de libres e jornaus, e d’autes activitats d’edicion
	S’era superfícia construïda ≤120 m2.
	

	
	
	582
	Edicion de programes informatics
	S’era superfícia construïda ≤500 m2.
	

	
	59
	
	Cinèma e vidèo; enregistrament de son
	
	

	
	
	591
	Activitats de cinèma, vidèo e programes de television
	S’era superfícia construïda ≤500 m2.
	

	
	
	592
	Activitats d’enregistrament de son e edicion musicau
	S’era superfícia construïda ≤500 m2.
	

	
	62
	
	Servicis de tecnologies dera informacion
	
	

	
	
	620
	Servicis de tecnologies dera informacion
	S’era superfícia construïda ≤500 m2.
	

	
	63
	
	Servicis d’informacion
	
	

	
	
	631
	Tractament de dades e albergament; portaus web
	S’era superfícia construïda ≤500 m2.
	

	
	
	639
	Auti servicis d’informacion
	S’era superfícia construïda ≤500 m2.
	

	L
	
	
	Activitats immobiliàries
	
	

	
	68
	
	Activitats immobiliàries
	
	

	
	
	681
	Crompa e venda de bens immobiliaris per compde pròpri
	S’era superfícia construïda ≤500 m2.
	

	
	
	682
	Loguèr de bens immobiliaris per compde pròpri
	S’era superfícia construïda ≤500 m2.
	

	
	
	683
	Activitats immobiliàries per compde d’autrú
	S’era superfícia construïda ≤500 m2.
	

	M
	
	
	Activitats professionaus, scientifiques e tecniques
	
	

	
	69
	
	Activitats juridiques e de comptabilitat
	
	

	
	
	691
	Activitats juridiques
	S’era superfícia construïda ≤500 m2.
	

	
	
	692
	Activitats comptables, auditorat e assisténcia fiscau
	S’era superfícia construïda ≤500 m2.
	

	
	70
	
	Activitats de sedences centraus e conselh empresariau
	
	

	
	
	701
	Activitats de sedences centraus
	S’era superfícia construïda ≤500 m2.
	

	
	
	702
	Activitats de conselh de gestion empresariau
	S’era superfícia construïda ≤500 m2.
	

	
	71
	
	Servicis tecnics d’arquitectura e engenharia
	
	

	
	
	711
	Servicis tecnics d’arquitectura e engenharia
	S’era superfícia construïda ≤500 m2.
	

	
	
	712
	Analisis e ensagi tecnics
	S’era superfícia construïda ≤50 m2 (en tot excludir-ne burèus, magazèms e autes zònes auxiliares, e a condicion qu’era superfícia construïda ≤500 m2).
	

	
	73
	
	Publicitat e estudis de mercat
	
	

	
	
	731
	Publicitat
	S’era superfícia construïda ≤500 m2.
	

	
	
	732
	Estudis de mercat e enquèstes d’opinion publica
	S’era superfícia construïda ≤500 m2.
	

	
	74
	
	Autes activitats professionaus e tecniques
	
	

	
	
	741
	Activitats de dessenh especializat
	S’era superfícia construïda ≤500 m2.
	

	
	
	742
	Activitats de fotografia
	S’era superfícia construïda ≤120 m2.
	

	
	
	743
	Activitats de traduccion e d’interpretacion
	S’era superfícia construïda ≤500 m2.
	

	
	
	749
	Autes activitats professionaus e tecniques non classades en auti apartats
	S’era superfícia construïda ≤500 m2.
	

	N
	
	
	Activitats administratives e servicis auxiliars
	
	

	
	77
	
	Activitats de loguèr
	
	

	
	
	771
	Loguèr de veïculs de motor
	Se solament se dispòse de zònes d’usatge administratiu quan era superfícia construïda ≤500 m2.
Sense zòna de parcatge de veïculs.
	

	
	
	772
	Loguèr d’efèctes personaus e efèctes domestics
	S’era superfícia construïda ≤500 m2.
	

	
	
	773
	Loguèr de maquinària, equipaments e bens tangibles
	S’era superfícia construïda ≤500 m2.
	

	
	
	774
	Arrendament de proprietat intellectuau, a excepcion de drets d’autor
	S’era superfícia construïda ≤500 m2.
	

	
	78
	
	Activitats restacades damb era ocupacion
	
	

	
	
	781
	Activitats des agéncies d’emplec
	S’era superfícia construïda ≤500 m2.
	

	
	
	782
	Activitats des empreses de trabalh temporau
	S’era superfícia construïda ≤500 m2.
	

	
	
	783
	Auti tipes de provision de recorsi umans
	S’era superfícia construïda ≤500 m2.
	

	
	82
	
	Activitats administratives de burèu e auxiliares
	
	

	
	
	821
	Activitats administratives e auxiliares de burèu
	S’era superfícia construïda ≤500 m2.
	

	
	
	822
	Activitats de centres d’atencion telefonica
	S’era superfícia construïda ≤500 m2.
	

	
	
	823
	Organizacion de congrèsses e hèires de mòstres
	S’era superfícia construïda ≤500 m2.
	

	
	
	829
	Autes activitats de supòrt as empreses
	S’era superfícia construïda ≤500 m2.
	

	R
	
	
	Activitats artistiques, recreatives e de divertiment
	
	

	
	91
	
	Activitats de bibliotèques, archius e musèus
	
	

	
	
	910
	Activitats de bibliotèques, archius e musèus
	S’era superfícia construïda ≤120 m2.
	

	
	93
	
	Activitats esportiues, recreatives e de divertiment
	
	

	
	
	931
	Activitats esportiues
	S’era superfícia construïda ≤120 m2.
	

	S
	
	
	Auti servicis
	
	

	
	94
	
	Activitats associatives
	
	

	
	
	941
	Activitats d’organizacions empresariaus e professionaus 
	S’era superfícia construïda ≤500 m2.
	

	
	
	942
	Activitats sindicaus
	S’era superfícia construïda ≤500 m2.
	

	
	
	949
	Activitats associatives diuèrses
	S’era superfícia construïda ≤500 m2.
	

	
	95
	
	Reparacion d’ordenadors e d’efèctes personaus e domestics
	
	

	
	
	951
	Reparacion d’ordenadors e equipaments de comunicacion
	S’era superfícia construïda ≤120 m2.
	

	
	
	952
	Reparacion d’efèctes personaus e domestics
	S’era superfícia construïda ≤120 m2.
	

	
	96
	
	Autes activitats de servicis personaus
	
	

	
	
	960
	Autes activitats de servicis personaus
	
	

	
	
	
	Lauatge e neteja de pèces textiles e de pèth
	S’era superfícia construïda ≤120 m2.
	Non s’i includissen es bugadaries industriaus.

	
	
	
	Perruqueria e d’auti tractaments de beutat
	S’era superfícia construïda ≤120 m2.
	

	
	
	
	Activitats de mantenement fisic
	S’era superfícia construïda ≤120 m2.
	

	
	
	
	Autes activitats de servicis personaus non classades en auti apartats
	S’era superfícia construïda ≤120 m2.
	Se n’excludissen es pompes funèbres e activitats restacades.



Annèx II. Activitats sometudes a regim de comunicacion
Observacions generaus
Eth classament següent s’aplique a totes es activitats descrites a condicion que se hèsquen laguens d’un establiment.

	Classament CCAE
	Descripcion
	Comunicacion prealabla
	Observacions

	F
	
	
	Construccion
	
	

	
	41
	
	Construccion d’immòbles
	
	

	
	
	411
	Promocion immobiliària
	Se dispòse de burèus d’ua superfícia construïda > 500 m2.
	

	
	
	412
	Construccion de bastiments
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	42
	
	Construccion de trabalhs d’engenharia civiu
	
	

	
	
	421
	Construccion de carretères, camins de hèr, pònts e tunèls
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	
	422
	Construccion de hilats
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	
	429
	Construccion d’auti trabalhs d’engenharia civiu
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	43
	
	Activitats especializades dera construccion
	
	

	
	
	431
	Premaniment de trabalhs
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	
	432
	Installacions de bastiments e trabalhs
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	
	433
	Finicion de bastiments
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	
	
	439
	Autes activitats especializades construccion
	Se dispòse de burèus d’ua superfícia construïda > 500 m2. Se n’excludissen es activitats que dispòsen de magazèm industriau sometut ara aplicacion deth RSCIEI e includit en annèx 2 dera Lei 3/2010.
	

	G
	
	
	Comèrç en gròs e ath detalh
	
	

	
	46
	
	Comèrç en gròs e intermediaris, a excepcion de veïculs de motor
	Es comèrci en gròs que cau considerar establiments industriaus son es que supèren es 3 milions de MJ de carga de huec o ben aqueri a on non ei possible er auto-provediment personau entà despassar era nautada d’emmagazinatge qu’ac hè possible.
	

	
	461
	Intermediaris comèrç
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	

	
	463
	Comèrç en gròs d’aliments, beuendes e tabac
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	Se n’excludís eth comèrç en gròs de productes d’origina animau.

	
	464
	Comèrç en gròs d’articles d’usatge domestic
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	

	
	465
	Comèrç en gròs d’equipaments entàs TIC
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfície construïda ≤750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	

	
	466
	Comèrç en gròs d’auta maquinària e equipaments
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	

	
	467
	Auti tipes de comèrç en gròs especializat
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	

	
	469
	Comèrç en gròs non especializat
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2. Se se considèren establiments industriaus, a condicion que non se tròben includidi en annèx 2 dera Lei 3/2010.
	

	
	47
	
	Comèrç ath detalh, a excepcion de veïculs de motor e motocicletes
	
	

	
	471
	Comèrç ath detalh en establiments non especializadi
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	472
	Comèrç ath detalh d’aliments, beuendes e tabac
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	474
	Comèrç ath detalh d’equipaments entàs TIC
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	475
	Comèrç ath detalh d’auti articles d’usatge domestic
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	476
	Comèrç ath detalh d’articles culturaus e recreatius
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	477
	Comèrç ath detalh d’auti articles en establiments
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	479
	Comèrç ath detalh dehòra d’establiments
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	H
	
	
	Transpòrt e emmagazinatge
	
	

	
	49
	
	Transpòrt terrèstre; transpòrt per canerades
	
	

	
	
	494
	Transpòrt de mercaderies per carretèra e mudances
	En cas d’engards d’empreses de camions o forgonetes de logistica, tendes de parcatge de veïculs, etc., a condicion qu’eth parcatge de veïculs non se tròbe plaçat en un dusau o mès estages en sosterran, o ben se se tròbe plaçat jos un bastiment, age ua superfícia construïda ≤ 750 m2, o ben, en quinsevolh aute cas, age ua 500 m2 < superfícia construïda ≤ 2.000 m2.
	

	
	52
	
	Emmagazinatge e activitats analògues ath transpòrt
	
	

	
	
	5221
	Activitats analògues ath transpòrt terrèstre
	En cas dera explotacion de parcatges o garatges entà veïculs, a condicion qu’eth parcatge de veïculs non se tròbe plaçat en un dusau o mès estages en sosterran, o ben se se tròbe plaçat jos ua bastiment, age ua superfícia construïda ≤ 750 m2, o ben, en quinsevolh aute cas, age ua 500 m2 < superfícia construïda ≤ 2.000 m2.
	

	
	53
	
	Activitats postaus e de corrèus
	
	

	
	
	531
	Activitats postaus nacionaus
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2.
	

	
	
	532
	Autes activitats postaus e de corrèus
	Se se considèren establiments comerciaus: – En establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. – En auti casi, se 120 m2 < superfícia construïda ≤ 2.000 m2.
	

	I
	
	
	Ostalaria
	
	

	
	55
	
	Servicis de lotjament
	
	

	
	
	551
	Otèls e lotjaments similars
	S’eth nombre de places disponibles ei inferior a 20.
	

	
	
	552
	Lotjaments toristics e auti de cuerta durada
	S’eth nombre de places disponibles ei inferior a 20.
	

	
	56
	
	Servicis de minjar e beuendes
	
	

	
	
	561
	Restaurants e establiments de minjar
	S’era superfícia construïda ≤ 500 m2 e damb ua capacitat ≤ 500 persones 
	

	
	
	562
	Provediment de minjars aprestadi
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	Se se dispòse de codina o obrader, o se dispòse d’espaci entara consumacion, s’an d’aplicar es condicions establides entar epigraf 561, dedicat a restaurants e establiments de minjar.

	
	
	563
	Establiments de beuendes
	S’era superfícia construïda ≤ 500 m2 e damb ua capacitat ≤ 500 persones.
	

	J
	
	
	Informacion e comunicacions
	
	Se n’an d’excludir es activitats considerades industriaus: se limite as administratives e professionaus.

	
	58
	
	Edicion
	
	

	
	
	581
	Edicion de libres e jornaus, e d’autes activitats d’edicion
	S’era superfícia construïda > 120 m2.
	

	
	
	582
	Edicion de programes informatics
	S’era superfícia construïda > 500 m2.
	

	
	59
	
	Cinèma e vidèo; enregistrament de son
	
	

	
	
	591
	Activitats de cinèma, vidèo e programes de television
	S’era superfícia construïda > 500 m2.
	

	
	
	592
	Activitats d’enregistrament de son e edicion musicau
	S’era superfícia construïda > 500 m2.
	

	
	62
	
	Servicis de tecnologies dera informacion
	
	

	
	
	620
	Servicis de tecnologies dera informacion
	S’era superfícia construïda > 500 m2.
	

	
	63
	
	Servicis d’informacion
	
	

	
	
	631
	Tractament de dades e albergament; portaus web
	S’era superfícia construïda > 500 m2.
	

	
	
	639
	Auti servicis d’informacion
	S’era superfícia construïda > 500 m2.
	

	L
	
	
	Activitats immobiliàries
	
	

	
	68
	
	Activitats immobiliàries
	
	

	
	
	681
	Crompa e venda de bens immobiliaris per compde pròpri
	S’era superfícia construïda > 500 m2.
	

	
	
	682
	Loguèr de bens immobiliaris per compde pròpri
	S’era superfícia construïda > 500 m2.
	

	
	
	683
	Activitats immobiliàries per compde d’autrú
	S’era superfícia construïda > 500 m2.
	

	M
	
	
	Activitats professionaus, scientifiques e tecniques
	
	

	
	69
	
	Activitats juridiques e de comptabilitat
	
	

	
	
	691
	Activitats juridiques
	S’era superfícia construïda > 500 m2.
	

	
	692
	Activitats comptables, auditoriat e assisténcia fiscau
	S’era superfícia construïda > 500 m2.
	

	
	70
	
	Activitats de sedences centraus e conselh empresariau
	
	

	
	
	701
	Activitats de sedences centraus
	S’era superfícia construïda > 500 m2.
	

	
	702
	Activitats de conselh de gestion empresariau
	S’era superfícia construïda > 500 m2.
	

	
	71
	
	Servicis tecnics d’arquitectura e engenharia
	
	

	
	
	711
	Servicis tecnics d’arquitectura e engenharia
	S’era superfícia construïda > 500 m2.
	

	
	73
	
	Publicitat e estudis de mercat
	
	

	
	
	731
	Publicitat
	S’era superfícia construïda > 500 m2.
	

	
	
	732
	Estudis de mercat e enquèstes d’opinion publica
	S’era superfícia construïda > 500 m2.
	

	
	74
	
	Autes activitats professionaus e tecniques
	
	

	
	
	741
	Activitats de dessenh especializat
	S’era superfícia construïda > 500 m2.
	

	
	
	742
	Activitats de fotografia
	S’era superfícia construïda > 120 m2.
	

	
	
	743
	Activitats de traduccion e d’interpretacion
	S’era superfícia construïda > 500 m2.
	

	
	
	749
	Autes activitats professionaus e tecniques non classificades en auti apartats
	S’era superfícia construïda > 500 m2.
	

	N
	
	Activitats administratives e servicis auxiliars
	
	

	
	77
	
	Activitats de loguèr
	
	

	
	
	771
	Loguèr de veïculs de motor
	Se solament se dispòse de zònes d’usatge administratiu quan era superfícia construïda > 500 m2. Se dispòsen de parcatge de veïculs, an d’acomplir que: – Eth parcatge de veïculs non se tròbe plaçat en un dusau o mès estatges en sosterran, o ben se se tròbe plaçat jos ua bastiment, age ua superfícia construïda ≤ 750 m2, o ben, en quinsevolh aute cas, age ua 500 m2 < superfícia construïda ≤ 2.000 m2.
	

	
	
	772
	Loguèr d’efèctes personaus e efèctes domestics
	S’era superfícia construïda > 500 m2.
	

	
	
	773
	Loguèr de maquinària, equipaments e bens tangibles
	S’era superfícia construïda > 500 m2.
	

	
	
	774
	Arrendament de proprietat intellectuau, a excepcion de drets d’autor
	S’era superfícia construïda > 500 m2.
	

	
	78
	
	Activitats restacades damb era ocupacion
	
	

	
	
	781
	Activitats des agéncies d’emplec
	S’era superfícia construïda > 500 m2.
	

	
	
	782
	Activitats des empreses de trabalh temporau
	S’era superfícia construïda > 500 m2.
	

	
	
	783
	Auti tipes de metuda a disposicion de recorsi umans
	S’era superfícia construïda > 500 m2.
	

	
	82
	
	Activitats administratives de burèu e auxiliares
	
	

	
	
	821
	Activitats administratives e auxiliares de burèu
	S’era superfícia construïda > 500 m2.
	

	
	
	822
	Activitats de centres d’apèu telefonic
	S’era superfícia construïda > 500 m2.
	

	
	
	823
	Organizacion de congrèsses e hèires de mòstres
	S’era superfícia construïda > 500 m2.
	

	
	
	829
	Autes activitats de supòrt as empreses
	S’era superfícia construïda > 500 m2.
	

	R
	
	Activitats artistiques, recreatives e de divertiment
	

	
	91
	
	Activitats de bibliotèques, archius e musèus
	
	

	
	
	910
	Activitats de bibliotèques, archius e musèus
	Se 120 m2 < superfícia construïda ≤ 500 m2.
	

	
	93
	
	Activitats esportiues, recreatives e de divertiment
	

	
	
	931
	Activitats esportiues
	Se 120 m2 < superfícia construïda ≤ 500 m2.
	

	S
	
	
	Auti servicis
	
	

	
	94
	
	Activitats associatives
	
	

	
	
	941
	Activitats d’organizacions empresariaus e professionaus
	S’era superfícia construïda > 500 m2.
	

	
	
	942
	Activitats sindicaus
	S’era superfícia construïda > 500 m2.
	

	
	
	949
	Activitats associatives diuèrses
	S’era superfícia construïda > 500 m2.
	

	
	95
	
	Reparacion d’ordenadors e d’efèctes personaus e domestics
	
	

	
	
	951
	Reparacion d’ordenadors e equipaments de comunicacion
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	952
	Reparacion d’efèctes personaus e domestics
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	96
	
	Autes activitats de servicis personaus
	
	

	
	
	960
	Autes activitats de servicis personaus
	
	

	
	
	
	Lauatge e neteja de pèces textiles e de pèth
	Se se tracte de bugadaria non industriau: se 120 m2 < superfícia construïda ≤ 750 m2.
	

	
	
	
	Perruqueria e d’auti tractaments de beutat
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia construïda ≤ 2.000 m2.
	

	
	
	
	Activitats de mantenement fisic
	Se 120 m2 < superfícia construïda ≤ 500 m2.
	

	
	Autes activitats de servicis personaus non classades en auti apartats
	Establiments plaçadi jos bastiments de quinsevolh usatge, e de 120 m2 < superfícia construïda ≤ 750 m2. En auti casi, se 120 m2 < superfícia totau construïda < 2.000 m2.
	Se n’excludissen es pompes funèbres e activitats restacades.


Palau del Parlament, 28 de desembre de 2015

La secretària primera	La presidenta



Anna Simó i Castelló	Carme Forcadell i Lluís

